
ᐃᓚᖓ I  
 

 ᑲᒪᒋᔭᐅᓯᒪᓂᖓ, ᐱᔾᔪᑖ, ᒥᑭᓂᕐᐹᑦ ᐊᑐᖅᑕᐅᔭᕆᐊᓖᑦ 
  
A. ᑲᒪᒋᔭᐅᓯᒪᓂᖓ  
  
ᓄᓇᕗᑦ ᑐᙵᕕᒃᑯᑦ ᑎᒥᖓᑦ (ᑐᓐᙵᕕᒃ) ᐱᓐᖑᖅᑎᑕᐅᓚᐅᖅᓯᒪᔪᖅ 1993−ᒥ 
ᑮᓇᐅᔭᓕᐅᕋᓱᐊᖅᑎᐅᓐᖏᓪᓗᓂᓗ ᑎᒥᓐᖑᖅᑎᑕᐅᓚᐅᖅᓯᒪᓪᓗᓂ.  ᐱᔭᒃᓴᖅᑖᖅᑎᑕᐅᓯᒪᔪᑦ 
ᐱᕚᓪᓕᖅᑎᑦᑎᒃᑲᓐᓂᕐᓗᑎᒃ ᐃᓅᓯᕐᒥᒃ, ᐱᖅᑯᓯᕐᓂᒃ ᐊᒻᒪ ᑮᓇᐅᔭᓕᐅᕋᓱᐊᖅᑎᓪᓗᒋᑦ ᐃᓄᐃᑦ 
ᓄᓇᕗᒻᒥᐅᑕᐃᑦ. ᐱᔭᑦᓴᓕᐅᖅᑕᐅᓯᒪᔪᑦ ᓄᓇᕗᒻᒥ ᐊᖏᕈᑎᑎᒍᑦ (ᑕᐃᒎᓯᖃᕆᐊᙵᓚᐅᖅᑐᖅ, ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑏᑦ), ᐃᓗᓕᖏᓐᓃᑦᓱᑎᒃ ᐊᖏᕈᑏᑦ ᐊᑎᓕᐅᖅᑕᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ 
ᐃᓄᐃᑦ ᑲᓇᓐᓈᓂ ᐅᑭᐅᖅᑕᖅᑐᒥ.  
  
ᑐᙵᕕᒃᑯᑦ ᐊᖓᔪᖅᑳᖓᑦ ᐊᒻᒪ ᐊᖓᔪᖅᑳᑉ−ᑐᒡᓕᐊ ᓂᕈᐊᖅᑕᐅᖃᑦᑕᖅᑐᑦ ᐃᓄᖕᓄᑦ 16−ᓂᒃ ᐊᕐᕌᒍᓕᖕᓄᑦ 
ᐅᖓᑖᓄᓪᓗ ᐊᑎᖃᖃᑕᐅᔪᓄᑦ ᓄᓇᕗᑦ ᐊᖏᕈᑎᖏᓐᓂ. ᐊᖓᔪᖅᑳᖅ ᐊᒻᒪᓗ ᐊᖓᔪᖅᑳᑉ−ᑐᒡᓕᐊ ᓯᑕᒪᓂᒃ 
ᐊᕐᕌᒍᓂᒃ ᓂᕈᐊᖅᑕᐅᓯᒪᖃᑦᑕᖅᑑᒃ. ᓂᕈᐊᕐᓂᖃᓛᓕᕐᒥᔪᖅ ᐊᖓᔪᖅᑳᒧᑦ  ᑎᓯᐱᕆ 14, 2020-ᒥ. 
(“ᓂᕈᐊᕐᓇᖅ”). 
  
B. ᐱᔾᔪᑖ  
  

1. ᑐᒃᓯᕋᐅᓯᐅᖁᔨᔾᔪᑎᑦ (RFP) ᑐᓂᔭᐅᓯᒪᔪᑦ ᑐᙵᕕᒃᑯᓐᓂᒃ ᑐᒃᓯᕋᐅᓯᐅᖁᔨᔾᔪᑕᐅᓪᓗᑎᒃ 
ᐸᕐᓇᑐᒃᓴᒥᒃ ᐊᐅᓚᑦᓯᔪᒃᓴᒥᓪᓗ ᑲᒪᒋᔭᐅᒋᐊᓕᓐᓂᒃ ᓂᕈᐊᕐᓂᕐᒧᑦ ᐊᖓᔪᖅᑳᒥᒃ, ᐊᒻᒪᓗ 
ᐋᖅᑭᑦᓱᐃᓗᑎᒃ ᐊᒻᒪᓗ ᐋᖅᑭᒋᐊᕆᐊᓕᓐᓂᒃ ᓂᕈᐊᕐᓂᕐᒨᖓᔪᓂᒃ ᑎᑎᕋᖅᓯᒪᔪᓂᒃ. 
ᓂᕈᐊᕐᓂᐅᓂᐊᖅᑐᖅ ᑎᓯᒻᐱᕆ 14, 2020. 

 
2. ᑐᒃᓯᕋᐅᑏᑦ ᑎᒍᓚᔭᐅᕙᓪᓕᐊᔪᑦ ᑕᒪᐃᓐᓂᒃ ᐱᔪᒪᔪᓂᒃ ᑲᑐᔾᔨᖃᑎᒌᓂᒃ ᐊᒻᒪᓗ ᑭᒃᑯᑐᐃᓐᓇᕐᓂᒃ 

ᐊᓪᓚᕝᕕᖃᖅᑐᓂᒃ ᑲᓇᑕᒥ (“ᑐᒃᓯᕋᐅᓯᐅᖅᑐᖅ” ᐅᕝᕙᓘᓐᓃᑦ “ᑐᒃᓯᕋᖅᑐᑦ”). 
 

C. ᐊᐅᓚᑕᖏᑦ ᓂᕈᐊᖅᑐᓕᕆᔨᒻᒪᕆᐅᑉ 
  
ᑐᙵᕕᒃᑯᑦ ᓂᕈᐊᖅᑐᓕᕆᓂᕐᒧᑦ ᐊᑐᐊᒐᖓᓃᑦᑐᑦ ᓂᕈᐊᖅᑐᓕᕆᔨᒻᒪᕆᒃ (“CRO”) 
ᑎᒃᑯᐊᖅᑕᐅᒋᐊᖃᕆᐊᖓ. CRO ᐊᖓᔪᖅᑳᓕᒃ ᑐᙵᕕᒃᑯᑦ ᐊᐅᓚᑦᓯᔨᒻᒪᕆᖓᓂᒃ (CEO) 
ᐸᕐᓇᓂᕐᒧᑦ ᐊᐅᓚᑦᓯᓂᕐᒧᓪᓗ ᓂᕈᐊᕐᓂᕐᒥᒃ. CRO ᐱᓕᕆᐊᒃᓴᖏᓐᓃᖃᑕᐅᔪᑦ, ᑭᓯᐊᓂ 
ᑖᒃᑯᑑᙱᑦᑐᑦ, ᐊᙳᑎᑎᑦᓯᒋᐊᕐᓂᖅ ᑐᙵᕕᒃᑯᓐᓂ ᐊᑎᖃᖃᑕᐅᔪᑦ ᐊᑎᖏᓐᓂᒃ ᑎᑎᕋᖅᓯᒪᔪᓂᒃ, 
ᐃᖅᑲᓇᐃᔭᖅᑎᓴᕐᓯᐅᕐᓂᖅ, ᐊᑭᓕᖅᓱᐃᓂᖅ ᐃᖅᑲᓇᐃᔭᖅᑎᓂᒃ ᓱᓇᒃᑯᑖᓂᓪᓗ, ᑲᔪᓯᑎᑦᓯᓂᖅ 
ᐊᓪᓚᕝᕕᒻᒥᒃ ᐊᒻᒪᓗ ᐱᖁᑎᓂᒃ ᐊᑐᖅᑐᐊᕐᓂᕐᒥᒃ, ᓴᖅᑮᓂᖅ 
ᐃᓄᒃᑎᑑᓕᖅᑎᑦᓯᓂᕐᓗ/ᖃᓪᓗᓈᑎᑑᓕᖅᑎᑦᓯᓂᕐᓗ ᓂᕈᐊᖅᑐᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᐊᒻᒪᓗ 
ᓂᕈᐊᕈᑎᓂᒃ, ᐊᒻᒪᓗ ᐅᖃᖃᑎᖃᖃᑦᑕᕐᓂᖅ ᐱᕙᓪᓕᐊᔪᓕᕆᔨᓂᒃ. ᐃᓚᖓᓂ II ᑖᒃᑯᓇᓂ RFP 
ᓇᓗᓇᐃᔭᐃᒋᐊᒃᑲᓂᖅᓯᒪᔪᑦ CRO ᐱᓕᕆᐊᒃᓴᖏᓐᓂᒃ. ᐱᓕᕆᐊᖅᑖᖅᑐᖅ ᑐᒃᓯᕋᐅᓯᐅᖁᔨᔾᔪᑎᑎᒍᑦ 
ᐃᖅᑲᓇᐃᔮᖃᕆᐊᓕᒃ (ᑭᓇᑐᐃᓐᓇᐅᑉᐸᑦ) ᐅᕝᕙᓘᓐᓃᑦ ᓇᓗᓇᐃᖅᑕᐅᔪᖅ 
ᑎᒍᒥᐊᖅᑎᐅᖃᑕᐅᔪᓂᒃ/ᐱᓕᕆᔨᒥᒃ/ᐃᖅᑲᓇᐃᔭᖅᑎᒥᒃ (ᑐᙵᕕᒃᑯᓐᓂᒃ ᐊᖏᖅᑕᐅᓚᐅᕐᓗᓂ) 
CRO−ᖑᓂᐊᖅᐳᖅ. ᑖᓐᓇ ᐱᓕᕆᐊᒃᓴᖃᕐᓗᓂ ᐊᐅᓚᑦᓯᓂᕐᒥᒃ ᓂᕈᐊᖅᑐᓕᕆᓂᕐᒥᒃ, ᐊᒻᒪᓗ 
ᑎᓕᓯᒍᓐᓇᖅᑐᖅ ᐱᓕᕆᐊᖑᔭᕆᐊᓕᓐᓂᒃ ᐊᓯᖏᓐᓂᒃ ᐃᖅᑲᓇᐃᔭᖅᑎᓂᒃ ᑐᒃᓯᕋᐅᓯᐅᖅᓯᒪᔫᑉ 
ᐱᓕᕆᕕᒋᔭᖓᓂᒃ. 
   

D. ᒥᑭᓂᖅᐹᑦ ᐊᑐᖅᑕᐅᔭᕆᐊᖃᖅᑐᑦ   
  
ᐃᓱᒪᒃᓴᖅᓯᐅᕈᑕᐅᒋᐊᓕᒃ ᑐᙵᕕᒃᑯᓐᓂᒃ ᑎᑎᕋᖅᑕᐅᓯᒪᔪᒧᑦ ᖁᓛᓃᑦᑐᓂᒃ ᑖᑦᓱᒧᖓ, ᑐᒃᓯᕋᐅᓯᐅᖅᓯᒪᔪᖅ 
ᐃᒪᐃᒋᐊᓕᒃ: 

 1. ᐃᓄᒋᐊᓂ ᖃᓄᐃᓕᐅᕐᓂᕐᓂᒃ ᐊᐅᓚᑦᑎᓯᒪᓂᑰᓗᓂ, ᑲᑎᒪᕐᔪᐊᕐᓂᕐᓂᒃ ᐅᕝᕙᓘᓐᓃᑦ 
ᑎᒥᓐᖑᖅᑎᑕᐅᓯᒪᔪᑦ ᑲᑎᒪᓂᖏᓐᓂᒃ. 

 
 2. ᓂᕈᐊᖅᑐᓕᕆᔨᐅᓂᐊᖅᑐᓂᒃ ᐃᖅᑲᓇᐃᔭᖅᑎᒃᓴᖅᓯᐅᕈᓐᓇᕐᓗᓂ, ᑎᓕᓯᖃᑦᑕᕈᓐᓇᕐᓗᓂ 

ᓂᕈᐊᖅᑐᓕᕆᓂᕐᒥ ᐃᖅᑲᓇᐃᔭᖅᑎᐅᔪᓂᒃ ᓄᓇᕗᒦᑦᑐᓕᒫᑦ ᓄᓇᓕᖏᓐᓂ (ᖃᖓᑕᓲᒃᑯᑦ ᑭᓯᐊᓂ 
ᑎᑭᑕᐅᔪᓐᓇᖅᑐᑦ) ᐊᒻᒪ ᓯᕿᓐᖑᔭᖏᑦᑕ ᐊᔾᔨᒌᓐᖏᓐᓂᖏᑦ ᐱᖓᓱᐃᓕᖓᓪᓗᑎᒃ. 

 
 3. ᓴᖅᑭᑦᑎᔪᓐᓇᕐᓗᓂ ᓂᕈᐊᕐᓂᓕᕆᓂᕐᒨᖓᔪᓂᒃ ᑎᑎᑎᖅᑲᓂᒃ ᐊᒻᒪ ᐅᓄᖅᓯᑎᑦᑐᓐᓇᕐᓗᓂᒋᑦ 

ᐊᒥᓱᕈᖅᑕᐅᑎᓂᒃ ᐊᑐᕐᓗᓂ. 
 

 4. ᑎᑎᖅᑲᓂᒃ ᐊᑐᐃᓐᓇᕈᐃᓗᓂ ᖃᓪᓗᓈᑎᑑᖓᓗᑎᒃ, ᐃᓄᒃᑐᑦ ᐊᒻᒪ ᐃᓄᐃᓐᓇᖅᑐᑦ. 
 

 5. ᑕᐃᒪᐃᑦᑕᕆᐊᖃᕈᓂ ᓇᒧᑐᐃᓐᓇᖅ ᓄᓇᕗᒻᒦᑦᑐᓄᑦ ᓄᓇᓕᖕᓄᑦ ᐊᐅᓪᓚᖅᑕᕈᓐᓇᕐᓗᓂ. 
 

 6. ᑕᐃᒪᙵᓕᒫᖅ ᐊᑐᐃᓐᓇᖃᕈᓐᓇᕐᓗᓂ ᖃᕆᓴᐅᔭᑦ ᐃᑭᐊᖅᑭᕕᖓᓐᓂᒃ, ᓱᒃᑲᔪᒃᑰᕈᑎᓂᒃ ᐊᒻᒪ 
ᐅᖄᓚᐅᑎᓂᒃ. 

 
 7. ᖃᓄᐃᑉᐸᓪᓕᐊᔪᓂᒃ ᑎᑎᖅᑲᑎᒍᑦ ᓇᓗᓇᐃᖅᓯᕙᓪᓕᐊᙱᓐᓇᕈᓐᓇᕐᓗᓂ. 

 
 8. ᐃᖅᑲᓇᐃᔭᖃᑎᖃᖃᑦᑕᕐᓗᓂ ᑐᙵᕕᒃᑯᑦ ᐱᓕᕆᕝᕕᖏᓐᓂᒃ ᐱᔭᕆᐊᖃᕐᓂᖓᒍᑦ.  

 
 9. ᑐᑭᓯᒪᑦᓯᐊᕐᓗᓂᒋᑦ, ᐅᕝᕙᓘᓐᓃᑦ ᑐᑭᓯᓇᓱᐊᑦᓯᐊᕐᓗᓂᒋᑦ ᓄᓇᕗᑦ ᐊᖏᕈᑎᖏᑦ.  

 
 10. ᐃᓘᓐᓇᖏᓐᓂᒃ ᐱᔨᑦᑎᕈᑎᓂᒃ ᐊᒻᒪ ᖄᒃᑲᓐᓂᐊᒍᑦ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓂᐊᕐᓗᓂ ᔫᓂ 15, 

2020 ᐊᒻᒪ ᕕᕝᕗᐊᕆ 10, 2021 ᐊᑯᓐᓂᖓᓂ. 

ᐃᓚᖓ II 
 

 ᐱᔨᑦᑎᕈᑏᑦ ᓴᖅᑭᑕᐅᔭᕆᐊᓖᑦ 
  
1. ᐱᔨᑦᑎᕈᑏᑦ ᓴᖅᑭᑦᑕᕆᐊᓖᑦ  
  

ᑐᒃᓯᕋᐅᓯᐅᖅᓯᒪᔪᖅ ᐱᔨᑦᑎᕈᑎᓂᒃ ᑐᓂᓯᔭᕆᐊᓕᒃ ᐅᑯᓂᖓ ᐱᔨᑦᓯᕈᑕᐅᒋᐊᓕᓐᓂᒃ ᑐᙵᕕᒃᑯᓐᓄᑦ (“ᐱᔨᑦᑎᕈᑏᑦ”): 
  
ᑲᒪᒋᔭᐅᕙᓪᓕᐊᓂᖏᑦ 
ᓂᕈᐊᕋᑦᓴᖑᖅᑎᑦᑎᓂᐅᑉ ᑐᖔᓂ 

ᐊᑐᕆᐊᓖᑦ  

 • ᓂᕈᐊᖅᑐᓕᕆᔨᒻᒪᕆᐅᑉ ᐃᑲᔪᖅᑎᒃᓴᖓᓂᒃ ᐃᖅᑲᓇᐃᔭᖅᑎᑖᕐᓂᖅ 
• ᐊᙳᑎᑎᑦᓯᒋᐊᕈᑎᓂᒃ ᑲᔪᓯᑎᑕᐅᖁᔨᓂᖅ ᐃᓄᐃᑦ ᐊᑎᖃᖃᑕᐅᔪᑦ 

ᑎᑎᕋᖅᑕᐅᓯᒪᓂᖏᓐᓄᑦ   
• ᐋᖅᑭᒋᐊᕐᓗᒋᑦ/ᐃᓄᒃᑎᑑᓕᖅᑎᓪᓗᒋᑦ/ᓴᖅᑮᓂᖅ 

ᓂᕈᐊᒐᒃᓴᓐᖑᖅᑎᑦᑎᖁᔨᔾᔪᑎᓂᒃ  
• ᐋᖅᑭᒋᐊᕐᓗᒋᑦ/ᐃᓄᒃᑎᑑᓕᖅᑎᓪᓗᒋᑦ/ᐸᐃᑉᐹᒨᖅᑲᕐᓗᒋᑦ − 

ᓂᕈᐊᒐᒃᓴᓐᖑᖅᑎᑦᑎᖁᔨᔾᔪᑎᓂᒃ  
• ᐋᖅᑭᒋᐊᕐᓗᒋᑦ/ᐸᐃᑉᐹᒨᖅᑲᕐᓗᒋᑦ ᓂᕈᐊᕐᓂᕐᒧᑦ ᐅᓪᓗᖅᓯᐅᑎᑦ 
• ᐋᖅᑭᒋᐊᕐᓗᒋᑦ ᓂᕈᐊᕐᓂᓕᕆᓂᑉᒨᖓᔪᑦ ᑐᓴᐅᒪᔾᔪᑏᑦ ᐸᕐᓇᐅᑎᖏᑦ 
• ᐋᖅᑭᒋᐊᕐᓗᒋᑦ ᐃᖅᑲᓇᐃᔮᒃᓴᑦ ᖃᓄᐃᑦᑑᓂᖏᑦ/ᐊᑐᕆᐊᓖᑦ 
• ᐋᖅᑭᒋᐊᕐᓗᒋᑦ ᐱᔨᑦᑎᕐᓂᕐᒧᑦ ᑳᓐᑐᕌᕆᔭᐅᔪᑦ ᕼᐋᒻᓚᒃᑯᓐᓄᑦ 
• ᓴᖅᑮᓂᖅ ᐸᐃᑉᐹᒦᑦᑐᓂᒃ ᑐᓴᕈᑎᓂᒃ 
• ᓂᐅᕕᕐᓗᓂ ᓂᕈᐊᕐᓂᓕᕆᓂᕐᒨᖓᔪᓂᒃ ᓱᓇᒃᑯᑖᓂᒃ 

ᓂᕈᐊᒐᒃᓴᓐᖑᖅᑎᑦᑎᓂᖅ   
• ᐃᓄᓕᒫᓄᑦ ᖃᐅᔨᒃᑲᐃᒍᑏᑦ − ᓂᕈᐊᕋᑦᓴᓕᐅᕈᑏᑦ ᐊᒻᒪ ᑭᓱᒨᓂᖓᓄᑦ 
ᐊᑐᖅᑕᐅᒋᐊᓖᑦ  
• ᓂᕈᐊᒐᒃᓴᓐᖑᖅᑎᑦᑎᔨᔾᔪᑎᓂᒃ ᐊᖏᖅᓯᓂᖅ 
• ᐋᖅᑭᒋᐊᕐᓗᒋᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᑦᓴᑦ ᑐᖔᒍᑦ ᓂᕈᐊᕐᓇᐅᑉ 
ᓂᕈᐊᖅᐸᒌᕐᓂᕐᒧᑦ/ᓂᕈᐊᕐᓇᐅᑉ ᐅᓪᓗᖓᓂ 
• ᓂᐅᕕᕐᓗᓂ ᓂᕈᐊᕐᓂᓕᕆᓂᕐᒨᖓᔪᓂᒃ ᓱᓇᒃᑯᑖᓂᒃ 
 

ᓂᕈᐊᒐᒃᓴᓐᖑᖅᑎᑦᑎᓚᐅᖅᑎᓪᓗᒋᑦ   
• ᐋᖅᑭᒋᐊᕐᓗᒋᑦ/ᐃᓄᒃᑎᑑᓕᖅᑎᓪᓗᒋᑦ/ᓴᖅᑮᓂᖅ ᓂᕈᐊᒐᒃᓴᓐᖑᖅᑎᑕᐅᔪᑦ 
ᐊᑎᖏᑦ 
•ᐋᖅᑭᒋᐊᕐᓗᒋᑦ/ᐃᓄᒃᑎᑑᓕᖅᑎᓪᓗᒋᑦ/ᓴᖅᑮᓂᖅ ᖃᐅᔨᒃᑲᐃᔾᔪᑎᓂᒃ 
ᓂᕈᐊᕐᓇᐅᓛᕐᓂᖓᓂᒃ 
• ᓴᒃᑯᐃᔾᔪᑎᓂᒃ ᐊᖏᖅᓯᓂᖅ 
• ᑐᓂᐅᖅᑲᕐᓗᒋᑦ ᒪᓕᒐᑦᓴᑦ ᐊᐅᓚᔾᔪᓰᓪᓗ ᓂᕈᐊᕋᑦᓴᓄᑦ  
• ᐃᖅᑲᓇᐃᔭᖅᑎᑖᕐᓂᖅ ᓂᕈᐊᖅᑐᓕᕆᔩᑦ ᐃᑲᔪᖅᑎᒃᓴᖏᓐᓂᒃ ᐊᒻᒪᓗ 
ᐊᑎᓕᕆᔨᑦᓴᓂᒃ 
• ᒪᓕᒐᑦᓴᓕᐊᖑᓯᒪᔪᑦ ᐃᓄᒃᑎᑑᓕᕐᓗᒋᑦ/ᐸᐃᑉᐹᒨᖅᑲᕐᓗᒋᑦ/ᑲᑎᓪᓗᒋᑦ 
• ᓴᖅᑮᓂᖅ ᐸᐃᑉᐹᒦᑦᑐᓂᒃ ᑐᓴᕈᑎᓂᒃ 
• ᐸᐃᑉᐹᒨᖅᓯᓂᖅ/ᑲᑎᓪᓗᒋᑦ ᓂᕈᐊᖅᑏᑦ ᐊᑎᖏᑦ 

ᑐᖔᓂ−ᓂᕈᐊᕐᓇᐅᑉ  
• ᓴᖅᑮᓂᖅ/ᐃᓄᒃᑎᑑᓕᖅᑎᓪᓗᒋᑦ/ᐸᐃᑉᐹᒨᕐᓗᒋᑦ ᓂᕈᐊᕈᑏᑦ 
• ᐃᓕᓐᓂᐊᖅᑎᓪᓗᒋᑦ ᓂᕈᐊᖅᑐᓕᕆᔨᑦ ᐃᑲᔪᖅᑎᖏᑦ 
• ᐃᓕᓐᓂᐊᑎᓪᓗᒋᑦ ᐊᑎᓕᕆᔩᑦ 
• ᐋᖅᑭᒋᐊᕐᓗᒋᑦ/ᐃᓄᒃᑎᑑᓕᖅᑎᓪᓗᒋᑦ/ᐸᐃᑉᐹᒨᖅᑕᐃᓐᓇᕆᓗᒋᑦ 
ᓂᕈᐊᖅᑐᓕᕆᓂᕐᒧᑦ ᑎᑎᕋᕐᕕᑦᓴᑦ 
• ᓴᓇᓗᒋᑦ/ᑲᑎᖅᓱᕐᓗᒋᑦ/ᐊᐅᓪᓚᖅᑎᓪᓗᒋᑦ ᓂᕈᐊᖅᑐᓕᕆᔾᔪᑎᓕᒫᑦ 
• ᓴᖅᑮᓂᖅ ᐸᐃᑉᐹᒦᑦᑐᓂᒃ ᑐᓴᕈᑎᓂᒃ−ᓂᕈᐊᕐᓇᐅᑉ ᐃᑲᕐᕋᖏᓐᓂᒃ 
ᓇᓃᓐᓂᐊᕐᓂᖏᓐᓂᓪᓗ 

ᓂᕈᐊᕐᓇᐅᑉ ᑐᖔᓂ ᓂᕈᐊᖅᐸᒌᕐᓂᖅ 
ᐊᒻᒪᓗ ᓂᕈᐊᕐᓇᐅᑉ ᐅᓪᓗᖓ 

 
• ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓂᒃ ᐊᐅᓚᑦᓯᔨᐅᓗᓂ 
• ᐋᖅᑭᓱᕐᓗᒋᑦ ᐊᑲᐅᙱᓪᓕᐅᕈᑏᑦ ᐊᒻᒪᓗ ᑭᐅᑦᑕᕐᓗᒋᑦ ᐊᐱᖅᑯᑏᑦ 
ᑭᒃᑯᑐᐃᓐᓇᕐᓂᒃ ᐊᒻᒪᓗ ᓂᕈᐊᖅᑐᓕᕆᔨᓂᒃ 
• ᑲᑎᑉᐸᓪᓕᐊᓗᒋᑦ ᓂᕈᐊᕈᑎᒥᓃᑦ 
• ᖃᐅᔨᒃᑲᕐᓗᒋᑦ ᓂᕈᐊᕋᑦᓴᑦ/ᐃᓄᓕᒫᑦ/ᐱᕙᓪᓕᐊᔪᓕᕆᔩᑦ ᓂᕈᐊᕈᑎᓂᒃ 
 

ᓂᕈᐊᕐᓇᖅ ᐊᓂᒍᓵᖅᑎᓪᓗᒍ  
• ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐊᑭᓕᖅᑕᐃᓐᓇᕆᓗᒋᑦ 
• ᓂᕈᐊᕈᑎᕈᔪᐃᑦ ᐅᑎᖅᑎᓪᓗᒋᑦ ᑐᖅᑯᑦᑎᐊᕐᓗᒋᓪᓗ 
• ᓂᕈᐊᖅᑕᐅᔫᑉ ᓇᓗᓇᐃᒃᑯᑕᖓ ᑎᑎᕋᕐᓗᒍ ᓂᕈᐊᖅᑕᒧᑦ 
• ᐊᐅᓪᓚᑎᓪᓗᒋᑦ ᑎᑎᕋᖅᓯᒪᔪᒃᑯᑦ ᓇᓗᓇᐃᕈᑏᑦ ᓂᕈᐊᕈᑏᑦ 
ᖃᓄᐃᓕᖓᓂᖏᓐᓂᒃ ᓂᕈᐊᕋᑦᓴᓕᒫᓄᑦ ᐊᒻᒪᓗ ᑐᙵᕕᒃᑯᓐᓄᑦ 
  

ᑭᖑᓂᑐᖃᑲᓪᓚᖓᓂ ᓂᕈᐊᕐᓇᖅ 
ᐊᓂᒍᖅᓯᒪᓕᖅᑎᓪᓗᒍ 

 
• ᐃᖅᑲᕐᓗᒋᑦ ᐊᑐᖅᓯᒪᔪᑦ ᓂᕈᐊᕐᓂᓕᕆᓂᕐᒨᖓᔪᑦ ᓱᓇᒃᑯᑖᑦ ᒪᓕᒐᐃᑦ 
ᐊᐅᓚᑦᓯᔾᔪᓰᓪᓗ ᒪᓕᒡᓗᒋᑦ 
• ᐊᑐᒃᑲᓐᓂᕈᓐᓇᖅᑐᑦ ᓂᕈᐊᕐᓂᓕᕆᓂᕐᒧᑦ ᓱᓇᒃᑯᑖᑦ ᑐᖅᑯᑦᑎᐊᕐᓗᒋᑦ 
ᑐᙵᕕᒃᑯᓐᓂ 
• ᑐᙵᕕᒃᑯᑦ ᖃᕆᓴᐅᔭᒃᑰᖅᑐᓂᒃ ᑕᑕᑎᕆᐊᓕᓕᒫᓂᒃ, ᖃᐅᔨᒃᑲᐅᑎᓂᒃ, 
ᑳᓐᑐᕌᓂᒃ ᐊᒻᒪ ᐊᓯᖏᓐᓂᒃ ᑎᑎᖅᑲᓂᒃ ᑳᓐᑐᕌᑎᒎᖅᑐᓂᒃ 
ᐱᔭᐃᓐᓇᐅᒐᓗᐊᕐᒪᖔᖏᑦ ᖃᐅᔨᓴᐃᓗᓂ 

• ᑐᓂᓗᒍ ᑭᖑᓪᓕᖅᐹᖅᓯᐅᑦ ᐅᓂᒃᑳᑦ ᐃᓄᒃᑎᑑᖅᑐᖅ, ᖃᓪᓗᓈᑎᑐᑦ, 
ᐃᓄᐃᓐᓇᑐᓪᓗ 
 

ᓂᕈᐊᕐᓇᐅᓂᓕᒫᖓᓂ   
• ᖃᐅᔨᓴᐃᓐᓇᕐᓗᒋᑦ ᓂᕈᐊᖅᑐᓕᕆᓂᕐᒧᑦ ᐊᐅᓚᑕᐅᓂᖓ ᑐᙵᕕᒃᑯᑦ 
ᑎᒥᖓᑕ ᒪᓕᒐᕋᓛᖏᓐᓂᒃ ᐊᒻᒪᓗ ᓂᕈᐊᕐᓂᕐᒧᑦ ᒪᓕᒐᖏᓐᓂᒃ 
ᐊᐅᓚᔾᔪᓯᖏᓐᓂᓪᓗ ᒪᓕᑦᓯᐊᕋᓗᐊᕐᒪᖔᖅ 
• ᑭᐅᑦᑕᕐᓂᖅ ᐊᐱᖅᑯᑎᖏᓐᓂᒃ ᐊᑎᖃᖃᑕᐅᔪᑦ ᓂᕈᐊᖅᑐᓕᕆᓂᕐᒧᑦ 
ᐊᐅᓚᔾᔪᓯᖏᓐᓄᑦ 
• ᖃᐅᔨᒃᑲᕐᓗᒋᑦ ᓂᕈᐊᒐᑦᓴᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ 
ᐱᓕᕆᐊᒃᓴᖏᓐᓂᒃ ᓂᕈᐊᕐᓂᕐᒧᑦ ᒪᓕᒐᖏᓐᓂ ᐊᐅᓚᔾᔪᓯᕐᓂᓗ 
• ᐱᕙᓪᓕᐊᔪᓕᕆᔨᓄᑦ ᐅᖃᓪᓚᖃᑦᑕᕐᓗᓂ ᐱᔭᕆᐊᖃᕐᓃᑦ ᐊᑐᕐᓗᓂᒋᑦ 

 
2. ᖄᒃᑲᓐᓂᐊᒍᑦ ᐱᔨᑦᑎᕈᑏᑦ  

  
ᑐᒃᓯᕋᐅᓯᐅᖅᓯᒪᔪᖅ ᑐᓂᓯᔪᓐᓇᕆᐊᓕᒃ, ᑐᓂᓯᔪᒪᓗᓂᓗ, ᐱᔨᑦᓯᕈᑎᒃᑲᓂᕐᓂᒃ ᐊᒃᑐᐊᔪᓂᒃ 
ᓂᕈᐊᖅᑐᓕᕆᓂᕐᒧᑦ ᐃᓚᓕᐅᔾᔭᐅᓯᒪᙱᑦᑐᓂ ᐱᔨᑦᓯᕈᑕᐅᒋᐊᓕᓐᓂ ᑎᑎᕋᖅᓯᒪᔪᓂ ᖁᓛᓂ. 
ᐱᔨᑦᓯᕈᑎᒃᑲᓐᓃᑦ ᑖᒃᑯᐊᖑᔪᑦ ᐱᔨᑦᓯᕈᑏᑦ ᐊᖏᓗᐊᙱᑦᑐᓄᑦ ᓴᖅᑭᖅᑐᒥᓂᕐᓄᑦ ᑐᖔᓂ, 
ᐊᐅᓚᑕᐅᑎᓪᓗᒍ, ᐅᕝᕙᓘᓐᓃᑦ ᑭᖑᓂᐊᓂ ᓂᕈᐊᕐᓇᐅᑉ ᐊᒻᒪᓗ ᐃᓱᒪᒋᔭᐅᓯᒪᓐᓂᖏᑦᑐᑦ ᑳᓐᑐᓛᒃ 
ᐊᑎᓕᐅᖅᑕᐅᑎᓪᓗᒍ ᑐᙵᕕᒃᑯᓐᓂᒃ ᐊᒻᒪᓗ ᑐᒃᓯᕋᐅᓯᐅᖅᓯᒪᔪᒧᑦ. 

 
 
 
 
 
 
 
 
 
 
 



 7 

ᐃᓚᖓ III  
 

 ᐱᔭᕇᖅᑕᕐᕕᒃᓴᑦ   
 
ᓴᖅᑭᐅᒪᑎᑦᓯᓂᖅ RFP-ᓂᒃ ᓂᕈᐊᖅᑐᓕᕆᔨᒻᒪᕆᒻᒧᑦ  ᐄᑉᕈ 17, 20, 24, ᐊᒻᒪᓗ 30, 2020 

CRO RFP ᐃᓱᓕᕝᕕᑦᓴᖓ ᔫᓂ 1, 2020 

CRO ᓇᓗᓇᐃᖅᓯᔩᑦ ᔫᓂ 8, 2020 

CRO-ᒥᒃ ᑎᒃᑯᐊᖅᓯᓂᖅ ᔫᓂ 15, 2020 

ᐱᕙᓪᓕᐊᔪᓂᒃ ᓴᖅᑮᓂᖅ −CRO ᑎᒃᑯᐊᖅᑕᐅᔪᒥᒃ  ᔫᓂ 15, 2020 

CRO ᑲᑎᒪᖃᑎᓕᒃ ᑐᙵᕕᒃᑯᓐᓂᒃ ᐊᒻᒪᓗ 
ᐃᖅᑲᓇᐃᔭᓯᒋᐊᖅᐳᖅ 

ᔫᓂ 16, 2020 

ᓂᕈᐊᕋᑦᓴᙳᖅᓯᒪᔪᑦ ᐊᑐᖅᐸᓪᓕᐊᒍᓐᓇᖅᓯᔪᑦ ᑮᓇᐅᔭᓂᒃ ᐊᐅᒡᒍᓯ 17, 2020 (3 ᑕᖅᑮᑦ ᑐᖔᓂ ᐱᔪᒐᕐᓴᐅᑎᓂᖅ)  

ᓴᖅᑭᐅᒪᑎᑕᑦ− ᐊᑎᖃᖃᑕᐅᕖᑦ? ᐊᐅᒡᒍᓯ 28, 31, ᓯᑉᑎᒻᐱᕆ 11 & 14, 2020 

CRO ᐊᑐᐃᓐᓇᕈᐃᕗᖅ ᓄᑖᙳᕆᐊᖅᓯᒪᔪᓂᒃ ᑎᑎᕋᕐᕕᒃᓴᓂᒃ 
ᐊᒻᒪᓗ ᑎᑎᖅᑲᓂᒃ ᑐᙵᕕᒃᑯᓐᓄᑦ ᐊᖏᖅᑕᐅᒋᐊᓕᓐᓂᒃ 

ᐊᐅᒡᒍᓯ 31, 2020 

ᐱᕙᓪᓕᐊᔪᓂᒃ ᓴᖅᑮᓂᖅ − ᐊᑎᖃᖃᑕᐅᕖᑦ − ᓂᐅᕕᕐᕖᑦ ᓯᑉᑎᒻᐱᕆ 25, 2020 

ᓴᖅᑭᖅᑕᐅᓗᑎᒃ − ᐊᑎᖃᖃᑕᐅᕖᑦ − ᓂᐅᕕᕐᕖᑦ ᓯᑉᑎᒻᐱᕆ 25 & 28, 2020 

ᐃᓄᒃᑎᑑᓕᖅᑕᐅᔪᑦ ᑐᓂᔭᐅᓯᒪᓕᖅᑐᑦ 
ᐊᙳᑎᑎᑕᐅᒋᐊᖅᓯᒪᔪᓕᒫᓂᒃ ᑎᑎᕋᕐᕕᒃᓴᓂᒃ ᑎᑎᖅᑲᓂᓪᓗ 

ᓯᑉᑎᒻᐱᕆ 30, 2020 

ᑎᑎᕋᕐᕕᒃᓴᓕᒫᑦ ᑎᑎᖅᑲᓕᒫᓪᓗ ᐱᔭᕇᖅᑕᐅᕗᑦ ᐆᑦᑑᐱᕆ 9, 2020 

ᓴᖅᑮᓂᖅ ᐱᕙᓪᓕᐊᔪᓂᒃ − ᓂᕈᐊᒐᒃᓴᓐᖑᖅᑎᑦᑎᓂᖅ 
ᒪᑐᐃᖅᐳᖅ 

ᐆᑦᑑᐱᕆ 26, 2020 

ᓴᖅᑭᖅᑕᐅᔪᑦ ᓂᕈᐊᒐᒃᓴᓐᖑᖅᑎᑦᑎᓂᖅ ᒪᑐᐃᖅᐳᖅ ᐆᑦᑑᐱᕆ 23 & 26, 2020 

ᓴᖅᑭᖅᑕᐅᔪᑦ − ᐊᑎᖃᖃᑕᐅᔪᑦ ᓂᕈᐊᕈᓐᓇᖅᑐᑦ 
ᑎᑎᕋᖅᑕᐅᕕᖓᑕ ᒪᑐᕕᖓ  

ᐆᑦᑑᐱᕆ 9 & 12, 2020 

ᐅᖃᓕᒫᒐᕋᓛᑦ ᑎᑎᖅᑲᒃᑯᕕᖕᒧᐊᖅᑕᐅᓂᖏᑦ − ᑕᓪᓕᒪᑦ 
ᐊᔾᔨᒌᓐᖏᑦᑐᑦ ᓂᕈᐊᕈᓰᑦ 

ᐆᑦᑑᐱᕆ 28, 2020 

ᐱᕙᓪᓕᐊᔪᓂᒃ ᓴᖅᑮᓂᖅ − ᐊᑎᖃᖃᑕᐅᔪᓂᒃ 
ᓂᕈᐊᕈᓐᓇᖅᑐᓂᒃ  ᓴᖅᑭᔮᖅᑎᑦᑎᓂᖅ ᐃᓱᓕᑉᐳᖅ 

ᐆᑦᑑᐱᕆ 12, 2020 

ᑕᑕᑎᒐᒃᓴᓕᒫᑦ ᑎᑎᖅᑲᓪᓗ ᐴᖅᑲᖅᑕᑦ ᐃᑭᐊᖅᑭᕕᒻᒧᑦ 
(ᐃᓕᓐᖏᖢᒋᑦ ᓂᕈᐊᒐᒃᓴᓐᖑᖅᑎᑦᑎᓂᕐᒧᑦ ᑕᑕᑎᕈᑏᑦ) ᐊᒻᒪ 
ᐊᑐᐃᓐᓇᕈᖅᑕᐅᔪᑦ CRO-ᒧᑦ CLO−ᓄᓪᓗ 

ᐆᑦᑑᐱᕆ 26, 2020 

 

ᓂᕈᐊᒐᒃᓴᓐᖑᖅᑎᑦᑎᓂᖅ ᒪᑐᐃᖅᐳᖅ ᐆᑦᑑᐱᕆ 26, 2020 

ᓂᕈᐊᖅᑐᓕᕆᓂᕐᒧᑦ ᑲᒥᓴᓇ ᑎᒃᑯᐊᖅᑕᐅᕗᖅ ᓅᕖᒻᐱᕆ 16, 2020 

ᓂᕈᐊᒐᒃᓴᓐᖑᖅᑎᑦᑎᓂᖅ ᒪᑐᕗᖅ ᓅᕖᒻᐱᕆ 13, 2020 (5−ᒥ ᐅᓐᓄᓴᒃᑯᑦ ᓄᓇᓖᑦ 
ᖃᐅᔨᓴᐅᑖᒍᑦ)  

ᓂᕈᐊᒐᒃᓴᓐᖑᖅᑎᑕᕕᓂᐅᑉ ᐊᑎᖓᓂᒃ ᐊᒧᓯᓂᐅᑉ 
ᐃᓱᓕᕝᕕᐊ 

ᓅᕖᒻᐱᕆ 16, 2020 (5−ᒥ ᐅᓐᓄᓴᒃᑯᑦ ᓄᓇᓖᑦ 
ᖃᐅᔨᓴᐅᑖᒍᑦ) 

ᑲᔪᖏᖅᓴᐅᑏᑦ − ᐱᕙᓪᓕᐊᔪᒃᑰᖅᑐᒃᓴᑦ ᐅᓂᒃᑳᑦ  ᓅᕖᒻᐱᕆ 15, 22, 29, ᑏᓰᒻᐱᕆ 7, 2020 

ᐱᕙᓪᓕᐊᔪᒃᑰᖅᑐᒃᓴᑦ − ᓂᕈᐊᒐᒃᓴᓐᖑᖅᑎᑕᑦ ᐊᑎᖏᑦ ᓅᕖᒻᐱᕆ 16, 2020 

ᑲᔪᖏᖅᓴᐅᑏᑦ − ᓂᕈᐊᕐᓇᐅᑉ ᓇᓗᓇᐃᖅᑕᐅᓂᖓ: 
ᓂᕈᐊᒐᒃᓴᓐᖑᖅᑎᑕᑦ ᐊᑎᖏᑦ ᐊᓯᖏᓪᓗ 

ᓅᕖᒻᐱᕆ 13,16, 20, 23, 27, ᑏᓰᒻᐱᕆ 4, 2020 

ᐱᕙᓪᓕᐊᔪᒃᑰᖅᑐᒃᓴᑦ − ᓯᕗᕐᖓᓂ ᓂᕈᐊᕐᓇᖅ ᑏᓰᒻᐱᕆ 4, 2020 

ᑲᔪᖏᖅᓴᐅᑏᑦ − ᓂᕈᐊᕐᓇᐅᑉ ᐅᓪᓗᐊ ᐊᒻᒪ 
ᓇᓃᓐᓂᐊᕐᓂᖏᑦ 

ᓅᕖᒻᐱᕆ 20, 23, 27, ᑏᓰᒻᐱᕆ 4 

ᐱᕙᓪᓕᐊᔪᒃᑰᖅᑐᒃᓴᑦ − ᓂᕈᐊᕐᓇᐅᑉ ᐅᓪᓗᐊ ᑏᓰᒻᐱᕆ 11, 2020 

ᓯᕗᕐᖓᓂ ᓂᕈᐊᕐᓇᖅ ᑏᓰᒻᐱᕆ 7, 2020 

ᓂᕈᐊᖅᑕᐅᔪᒪᔾᔪᑏᑦ ᐃᓱᓕᕝᕕᐊ ᑏᓰᒻᐱᕆ 13, 2020 (ᐅᓐᓄᐊᒃᑯᑦ) 

ᑎᑎᖅᑲᒃᑯᕕᒃᑎᒍᑦ ᓂᕈᐊᕈᑏᑦ ᐊᐅᓪᓚᖅᑎᑕᐅᕕᖏᑕ 
ᐃᓱᓕᕝᕕᐊ 

ᑏᓰᒻᐱᕆ 14, 2020 (ᑐᓂᔭᐅᓯᒪᒋᐊᓖᑦ ᓂᕆᓐᓇᒥ ᓄᓇᓖᑦ 
ᖃᐅᔨᓴᐅᑖᒍᑦ) 

ᓂᕈᐊᕐᓇᐅᑉ ᐅᓪᓗᐊ ᑏᓰᒻᐱᕆ 14, 2020 

ᐱᕙᓪᓕᐊᔪᒃᑰᖅᑐᒃᓴᑦ − ᓂᕈᐊᖅᑕᐅᔫᑉ ᐊᑎᖓ 
ᓇᓗᓇᐃᖅᑕᐅᕗᖅ 

ᑏᓰᒻᐱᕆ 14, 2020 

ᓂᕈᐊᖅᑐᓕᕆᔩᑦ ᐅᓂᒃᑳᖏᑦ ᐱᔭᐅᓯᒪᔭᕆᐊᖃᓕᕐᓂᖏᑦ ᕕᑉᕗᐊᓕ. 8, 2021 

 
 
 
 
 
 

ᐃᓚᖓ IV 
 

 ᐊᐱᖅᑯᑏᑦ 
  

ᐊᔪᕆᖅᓱᐃᔾᔪᑏᑦ: 
 

1. ᑕᐃᒃᑯᐊ ᑳᓐᑐᕌᖅᑖᕋᓱᐊᖅᑐᑦ ᐃᓘᓐᓇᖏᓐᓂᒃ ᐅᑯᐊ ᐊᑖᓃᑦᑐᓂᒃ ᐊᐱᖅᑯᑎᓂᒃ 
ᑭᐅᔭᕆᐊᓖᑦ ᐊᒻᒪ ᑭᒡᒍᑎᖏᑦ ᐊᓯᐊᒍᑦ ᑎᑎᕋᕐᓗᓂᒋᑦ ᑐᓐᓂᖅᑯᑎᒋᓗᓂᒋᑦ ᑐᒃᓯᕋᐅᑎᒥᓄᑦ ᑕᐱᓪᓗᓂᒋᑦ. 
 
  2.  ᑐᒃᓯᕋᐅᑏᑦ ᐊᐱᖅᑯᑏᑦ ᐋᖅᑭᒃᓱᖅᓯᒪᓂᖏᓐᓂᒃ ᒪᓕᒃᓯᒪᔭᕆᐊᓖᑦ ᑭᒡᒍᑎᖏᑦ ᐊᒻᒪ ᐊᑐᓂ 
ᑭᐅᖃᑦᑕᕐᓗᓂᒋᑦ, ᐊᐱᖅᑯᑎᓪᓗᐊᑕᖓ ᐅᖃᖅᓯᒪᒃᑲᓐᓂᕐᓗᒍ (ᓈᓴᐅᑎᖏᑦᑎᒍᑦ ᐅᕝᕙᓗ ᑎᑎᖅᑲᑎᒍᑦ) 
ᑎᑎᕋᖏᑦ ᕿᕐᓈᖓᓂᖅᓴᐅᓗᑎᒃ ᐊᒻᒪ ᑭᒡᒍᑎᑎᑦ ᑎᑎᕋᖅᓯᒪᓗᑎᒃ ᑕᖅᓴᐅᓐᖏᓐᓂᖅᓴᐅᔪᒧᑦ.  ᑭᒡᒍᑏᑦ 
ᐃᓗᐃᒃᑲᐅᔭᕆᐊᓖᑦ ᐊᒻᒪ ᑭᒡᒍᑏᑦ ᐊᐱᖅᑯᒻᒧᑦ ᑐᕌᖓᓗᑎᒃ. 
 

 3.  ᐊᓯᖏᑦ ᐊᐱᖅᑯᒻᒧᑦ ᐃᑲᔫᑕᐅᒃᑲᓐᓂᕈᓐᓇᖅᑐᑦ ᓇᓗᓇᐃᖅᓯᓯᒪᔭᕆᐊᖃᖅᐳᑦ ᓇᓕᐊᖕᓄᑦ 
ᐊᐱᖅᑯᒻᒧᑦ ᐊᑐᕐᒪᖔᖏᑦ.  ᑐᓴᐅᒪᔾᔪᑏᑦ ᐃᑲᔪᖅᓲᑎᒃᑲᓐᓂᓪᓗ ᓴᖅᑭᔮᖅᑎᑦᑎᒃᑲᓐᓂᕋᓲᑎᑐᐃᓐᓇᐃᑦ 
ᐊᑐᖅᑕᐅᔭᕆᐊᖃᓐᖏᑦᑐᑦ. 

A.  ᑳᓐᑐᕌᒃᑖᕋᓱᒃᑐᒥᒃ ᐅᓂᒃᑲᐅᓯᓖᑦ 
  

1.  ᐅᑯᓄᖔᖅᑐᑦ ᑕᒪᕐᒥᒃ ᐅᓂᒃᑲᐅᓯᖃᑦᑎᐊᕆᐊᓕᒃ:  
  

 • ᑳᓐᑐᕌᒃᑖᕋᓱᐊᖅᑑᑉ ᐊᑎᖓ  
 • ᖃᐅᔨᒋᐊᕐᕕᐅᔪᓐᓇᖅᑑᑉ ᐊᑎᖓ/ᐃᖅᑲᓇᐃᔮᖓᑕ ᑕᐃᒎᓯᐊ 
 • ᑐᕌᕈᑖ 
 • ᐅᖄᓚᐅᑖᑕ ᓱᒃᑲᔪᒃᑰᕈᑖᑕᓗ ᓈᓴᐅᑎᖏᑦ 
 • ᖃᕆᓴᐅᔭᒃᑯᑦ ᑐᕌᕈᑖ  

 
2.  ᓇᐃᒡᓕᑎᖅᓯᒪᓗᒍ ᐅᓂᒃᑲᐅᓯᖃᕐᓗᓂ ᑳᓐᑐᕌᖅᑖᕋᓱᒃᑑᑉ ᐊᑐᕈᓐᓇᖅᑐᑦ 
ᐊᑐᖃᑦᑕᖅᓯᒪᓂᑯᕕᓂᖏᑦ, ᐱᓕᒻᒪᒃᓯᒪᓂᖏᑦ ᐅᕝᕙᓗ ᐱᔪᓐᓇᕐᓂᖏᑦ ᐱᔨᑦᑎᕐᓂᕐᒧᑦ ᐊᑐᕈᓐᓇᖅᑐᑦ. 
 

B.   ᐃᓅᑉ/ᐃᓄᐃᑦ ᐊᒻᒪ ᐱᔭᒃᓴᖅᑖᕆᔭᐅᓯᒪᔪᑦ 
  
1. ᓂᕈᐊᖅᑐᓕᕆᔨᐅᓂᐊᖅᑑᑉ ᐊᑎᖓ ᓇᓗᓇᐃᖅᑕᐅᓗᓂ. 

  
2.  ᐊᓯᖏᑦ ᐃᓄᐃᑦ ᓇᓗᓇᐃᖅᑕᐅᓗᑎᒃ ᓂᕈᐊᕐᓂᓕᕆᓂᕐᒥ ᐃᓚᒋᔭᐅᖃᑕᐅᓪᓚᕆᖕᓂᐊᖅᑐᑦ. 
  
3.  ᐊᑐᖅᑕᐅᓂᐊᖅᑐᑦ ᑳᓐᑐᕌᒃᑖᖅᑐᒧᑦ ᑳᓐᑐᕌᒃᑕᐅᓂᐊᖅᑐᑦ ᑭᒃᑰᖕᒪᖔᖏᑦ ᓇᓗᓇᐃᕐᓗᒋᑦ, 

ᐱᑕᖃᖅᐸᑦ. 
  
4.  ᐱᔨᑦᑎᕈᑏᑦ ᐃᓗᓕᖏᓐᓂᒃ ᓇᓕᐊᒃ ᑲᒪᔨᐅᓂᐊᕐᒪᖔᖏᑦ ᓇᓗᓇᐃᕐᓗᒋᑦ. 
  
5.  ᓂᕈᐊᖅᑐᓕᕆᔨᐅᑉ ᐱᕕᖃᕐᓂᖓ ᖃᓄᖅ ᐊᑯᓂᐅᑎᒋᓂᐊᖅᐸ ᓂᕈᐊᕐᓇᐅᑉ ᐊᒻᒪ ᐊᓯᖏᓐᓂᒃ 

ᐱᓕᕆᓂᕆᓂᐊᖅᑕᖏᑦ, ᐱᑕᖃᖅᐸᑦ. 
  
6.  ᐊᓯᖏᑦ ᐊᑐᓂ ᐱᕕᖃᕐᓂᖓ ᖃᓄᖅ ᐊᑯᓂᐅᑎᒋᓂᐊᖅᐸ ᓂᕈᐊᕐᓇᐅᑉ ᐊᒻᒪ ᐊᓯᖏᓐᓂᒃ 

ᐱᓕᕆᓂᕆᓂᐊᖅᑕᖏᑦ, ᐱᑕᖃᖅᐸᑦ. 
  
7.  ᓂᕈᐊᖅᑐᓕᕆᔨᐅᑉ ᐊᒻᒪ ᐊᑐᓂ ᐃᖅᑲᓇᐃᔭᖃᑕᐅᓂᐊᖅᑐᑦ ᖃᓄᐃᓕᐅᖃᑦᑕᕐᓂᕕᓂᖏᑦ 

ᓇᐃᓈᕐᓗᒋᑦ ᓇᓗᓇᐃᕐᓗᒋᑦ. 
8.  ᐅᓂᒃᑲᐅᓯᕆᓗᒍ ᐸᕐᓈᕆᓂᐊᖅᑕᑎᑦ ᑕᒪᒃᑯᐊ ᐱᔨᑦᑎᕈᑏᑦ ᐃᓗᓕᖏᓐᓃᑦᑐᑦ 

ᓴᖅᑭᑦᑐᓐᓇᕐᓂᐊᕐᒪᑕ. 
  
9.  ᐊᑐᓂ ᐱᔭᕇᖅᑕᕐᕕᒃᓴᓕᐅᖅᓯᒪᔪᑦ ᖃᖓ ᐱᔭᕇᕐᓂᐊᕐᒪᖔᖅᐱᑦ ᓇᓗᓇᐃᖅᓯᓗᑎᑦ. 

 
C.  ᑎᒥᖁᑎᐅᑉ ᓇᖕᒥᓂᕆᔭᐅᓂᖓ  
  

1. ᐅᓂᒃᑲᐅᓯᕆᓗᒍ ᑎᒥᖁᑕᐅᔫᑉ ᓇᖕᒥᓂᕆᔭᐅᓂᖓ, ᐅᑯᓂᖓ ᐃᓚᖃᕐᓗᑎᒃ (ᐊᑐᖅᐸᑦ):  
  

• • ᑎᒥᖁᑎᕕᑦ ᐱᓐᖑᖅᑎᑕᐅᓚᐅᕐᕕᐊᑕ ᐊᕐᕌᒍᐊ ᐊᒻᒪ ᖃᖓ ᐱᔨᑦᑎᕈᑎᓂᒃ 
ᐊᑐᐃᓐᓇᕈᐃᕙᓕᓚᐅᕐᓂᖏᑦ. 

• • ᑎᒥᖁᑎᒋᔭᐅᔫᑉ ᐋᖅᑭᐅᒪᓂᖓ.  ᓇᓗᓇᐃᔭᕐᓗᒋᑦ ᑎᒥᓕᒫᑦ ᓇᖕᒥᓂᖃᖃᑕᐅᔪᑦ. 
• • ᓇᓗᓇᐃᕐᓗᒋᑦ ᐃᓚᒋᔭᐅᖃᑕᐅᔪᑦ ᑎᒦᑦ/ᑲᒻᐸᓃᑦ ᑲᑐᔾᔨᖃᑎᒌᖕᓂᒃᑰᖅᑐᓪᓘᓐᓃᑦ. 
• • ᐅᓂᒃᑲᐅᓯᕆᓗᒋᑦ ᑎᒥᐅᔫᑉ ᓇᖕᒥᓂᕆᔭᐅᓂᖓᑕ ᒫᓐᓇᓵᖅ ᐊᓯᔾᔨᖅᑕᕕᓃᑦ 

ᐸᕐᓈᕆᔭᐅᔪᓪᓘᓐᓃᑦ ᐅᕝᕙᓗ ᑎᒥᐅᔫᑉ ᐊᓯᔾᔨᕐᓂᖓ. 
• ᓇᖕᒥᓂᕆᔭᐃᑦ ᓇᓗᓇᐃᖅᓯᒪᒃᐸᑦ ᑎᑎᖅᑕᐅᓯᒪᓗᓂ ᐅᑯᓇᓂ ᐃᓄᐃᑦ ᑎᒥᖁᑎᖏᓐᓄᑦ 

ᓇᓗᓇᐃᔭᐅᑎᓂ, ᐊᑏ ᑐᓂᓯᒋᑦ ᐊᔾᔨᖏᓐᓂᒃ ᐊᔪᖏᔾᔪᑎᖕᓂᒃ ᓇᓗᓇᐃᕐᓗᑎᒃ ᐃᓗᐊᓂ 
ᐊᑕᐅᔪᓂ ᑎᑎᖅᓗᒋᑦ.  

2. ᐊᑐᐃᓐᓇᕈᐃᓗᑎᑦ ᑎᒥᖁᑎᕕᑦ ᖃᓄᖅ ᐋᖅᑭᒃᑕᐅᓯᒪᖕᒪᖔᑦ, ᑭᒃᑯᓐᓄᑦ ᓇᖕᒥᓂᕆᔭᐅᓂᖓ ᐊᒻᒪ 
ᑲᓄᖅ ᐃᖅᑲᓇᐃᔭᖃᑎᖃᕐᒪᖔᖓ ᑎᒥᓪᓗᐊᑕᕐᒧᑦ, ᐃᓚᒋᔭᐅᔾᔪᑎᖃᕐᓂᖓ ᐊᒻᒪ 
ᑲᑐᔾᔨᖃᑎᒌᖕᓂᒃᑰᖃᑎᖃᕐᓂᖓ ᓇᓕᐊᖕᓂᒃ ᑎᒥᓂᒃ, ᐱᑕᖃᖅᐸᑦ. 

  
3. ᑎᒥᐅᑉ ᑎᑎᕋᕐᕕᖏᑦ ᓇᓃᒻᒪᖔᖏᑦ ᓇᓗᓇᐃᕐᓗᒋᑦ ᐊᒻᒪ ᐃᓚᒋᔭᐅᔾᔪᑎᓖᑦ.  ᐊᑐᓂ ᑎᑎᕋᕐᕖᑦ 
ᖃᓄᐃᓕᐅᖅᑎᐅᕐᒪᖔᖏᑦ ᓇᓗᓇᐃᕐᓗᒋᑦ, ᖃᔅᓯᓂᒃ ᐱᑐᐃᓐᓇᐅᓐᖏᑦᑐᓕᕆᔨᖃᕐᒪᖔᑦ ᐊᒻᒪ ᑭᓱᓄᑦ 
ᓵᙵᓪᓗᐊᑕᕐᒪᖔᖏᑦ. 

  
4. ᓇᓗᓇᐃᔭᑦᑎᐊᕐᓗᒋᑦ ᖃᓄᖅ ᑯᐊᐱᕇᓴᖁᑏᑦ ᑎᑭᐅᑎᓯᒪᖕᒪᖔ ᑐᑭᖏᓐᓂᒃ ᐅᑯᐊ 
ᐃᓛᒃᑰᖅᑐᐊᓂ 23 ᓄᓇᕗᒥ ᐊᖏᕈᑎᓂ. 

 
5. ᑕᓪᓕᒪᑦ ᐊᕐᕌᒍᑦ ᐊᓂᒍᖅᓯᒪᔪᓂ, ᑎᒥᖁᑎᓯ ᐅᕝᕙᓘᓐᓃᑦ ᑲᑎᒪᔨᖏᑦ, ᑲᒪᔨᖏᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎ ᓄᓇᕗᑦ ᑐᙵᕕᒃᑯᓐᓄᑦ ᐱᔨᑦᑎᖅᑐᕕᓃᑦ ᓇᓕᐊᑐᐃᓐᓇᖅ ᐱᕋᔭᖕᓂᕐᒥ ᐃᓚᐅᓯᒪᕚᑦ 
ᐅᕝᕙᓘᓐᓃᑦ ᒪᓕᒐᖅᑎᒍᑦ ᖃᓄᐃᓕᐅᖅᑕᐅᓯᒪᕙ.  ᑕᐃᒪᐃᑦᑐᖃᕐᓂᖅᐸᑦ ᓇᐃᓈᕐᓗᒍ 
ᐅᓂᒃᑲᐅᓯᕆᒍᒃ ᐊᒻᒪ ᓇᓗᓇᐃᖅᓯᓗᑎᑦ ᐅᓪᓗᒥ ᑕᒪᓐᓇ ᖃᓄᐃᓕᖓᓕᕐᒪᖔᖓ. 

  
D.        ᐊᑭᓕᐅᑏᑦ ᑮᓇᐅᔭᖅᑐᕈᑎᓪᓗ  

  
1. ᐊᑐᐃᓐᓇᕈᐃᓗᑎᑦ ᐃᖅᑲᓇᐃᔭᖅᑎᓕᒫᑦ ᐱᔨᑦᑎᕐᓂᕐᒧᑦ ᐃᓚᒋᔭᐅᖃᑕᐅᓂᐊᖅᑐᑦ 

ᑮᓇᐅᔾᔭᒃᓵᕆᓂᐊᖅᑕᖏᑦᑕ ᖃᓄᐃᓕᖓᖕᒪᖔᖏᑦ (ᐃᑲᕐᕋᖅᓯᐅᑎᑎᒍᑦ 
ᖃᐅᑕᒫᖅᓯᐅᑎᑎᒍᓪᓘᓐᓃᑦ).  

 
2. ᐊᑐᐃᓐᓇᕈᐃᓗᑎᑦ ᑲᑎᓕᒫᕐᓗᒋᑦ ᖃᔅᓯᓂᒃ ᐃᑲᕐᕋᓂᒃ ᐃᖅᑲᓇᐃᔭᕐᓂᐊᕐᒪᖔᖅᐱᑦ ᐊᒻᒪ 

ᑲᑎᓕᒫᕐᓗᒋᑦ ᖃᔅᓯᑐᕐᓂᐊᕐᒪᖔᑦ ᐊᑭᓖᑎᑦᑎᓂᕆᓂᐊᖅᑕᐃᑦ ᐊᑐᐃᓐᓇᕈᐃᓂᐊᖅᑎᓪᓗᑎᑦ 
ᐃᓘᓐᓇᖏᓐᓂᒃ ᐱᔨᑦᑎᕈᑎᓂᒃ ᐱᔨᑦᑎᕈᑏᑦ ᖃᓄᐃᓕᖓᓂᐊᕐᒪᖔᖓ ᓇᓗᓇᐃᖅᑕᐅᓯᒪᔪᓂᒃ. 

ᐅᐃᒍᐊ V 
 ᑳᓐᑐᕋᒃᑖᕋᓱᖕᓂᕐᒧᑦ ᑐᒃᓯᕋᐅᑦ ᓇᓗᓇᐃᖅᑕᐅᓂᐊᓄᑦ ᑕᑕᑎᕈᑏᑦ 

  
(ᑐᒃᓯᕋᐅᓯᐅᖅᑐᑦ ᐊᑎᓕᐅᕆᐊᓖᑦ ᐅᑯᓂᖓ ᐊᒻᒪ ᑐᓐᓂᖅᑯᑎᒋᓗᒋᑦ ᐊᒻᒪ ᐃᓚᓕᐅᓪᓗᒋᑦ 

ᑐᒃᓯᕋᐅᑎᓕᐊᒥᓄᑦ)  
 
 1.  ᓇᓗᓇᐃᖅᓯᕗᖓ ᐱᔪᓐᓇᕐᓂᖃᕐᓂᓐᓂᒃ ᑳᓐᑐᕌᒃᑖᕋᓱᐊᖅᑐᖅ ᐊᑖᓂ ᑕᐃᔭᐅᓯᒪᔪᖅ 

ᐱᓕᕆᐊᖃᕈᓐᓇᕐᓂᐊᕐᓂᖓᓂᒃ ᐊᒻᒪ ᐱᔨᑦᑎᕈᑎᓂᒃ ᑐᒃᓯᕋᐅᑏᑦ ᐃᓗᓕᖏᓐᓃᑦᑐᓂᑦ 
ᓴᖅᑭᑦᑎᔪᓐᓇᕐᓂᖓᓂᒃ. 

   
 2.  ᑐᑭᓯᕗᖓ ᐅᑯᐊ ᑐᒃᓯᕋᐅᑏᑦ ᑐᓐᓂᖅᑯᑕᐅᒃᐸᑕ, ᑳᓐᑐᕌᒃᑖᕋᓱᐊᖅᑐᖅ ᐅᑯᓂᖓ 

ᐱᓕᕆᓂᐊᕐᓂᕐᒥᒃ ᐊᖏᖅᐳᖅ: 
  
 A. ᑳᓐᑐᕌᒃᑖᕋᓱᐊᕐᓂᕐᒧᑦ ᑐᒃᓯᕋᐅᑏᑦ ᐃᓗᓕᖏᓐᓃᑦᑐᓂᒃ ᐅᓄᓐᖏᓛᑦ 

ᐱᔪᓐᓇᕐᓂᕆᔭᕆᐊᖃᖅᑕᖏᓐᓂᒃ ᐱᓴᓱᒃᑑᑉ ᐊᖑᒻᒪᑎᔪᓐᓇᕐᓂᐊᖅᑕᖏᑦ ᐅᕝᕙᓘᓐᓃᑦ 
ᖄᖏᐅᑎᔪᓐᓇᖅᑕᖏᑦ. 

   
 B. ᑐᒃᓯᕋᐅᓯᐅᖅᑐᖅ ᐱᓕᒻᒪᒃᓯᒪᓂᖏᑦ ᓈᒻᒪᒃᑐᑦ ᐱᔨᑦᑎᕈᑎᓪᓗ ᓇᓗᓇᐃᖅᑕᐅᓯᒪᔪᑦ 

ᑳᓐᑐᕌᒃᑖᕋᓱᐊᕈᑎᓂ ᓴᖅᑭᑦᑐᓐᓇᖅᖢᓂᒋᑦ. 
   
 C. ᓂᕈᐊᖅᑕᐅᒍᓂ, ᑳᓐᑐᕌᒃᑖᕋᓱᐊᖅᑐᖅᐱᔨᑦᑎᕈᑎᓂᒃ ᐊᑐᐃᓐᓇᕈᐃᓂᐊᖅᑐᖅ ᐊᑭᖓ 

ᑐᒃᓯᕋᐅᑎᓂ ᑕᐃᔭᖓ ᐊᑐᕐᓗᓂᐅᒃ. 
  
 D. ᓂᕈᐊᖅᑕᐅᒍᓂ, ᐊᒻᒪ ᑐᒃᓯᕋᕐᕕᐅᒍᓂ, ᑳᓐᑐᕌᒃᑖᕋᓱᐊᖅᑐᖅ ᖄᒃᑲᓐᓂᐊᒍᑦ ᐱᔨᑦᑎᕈᑎᓂᒃ 

ᓂᕈᐊᕐᓂᓕᕆᓂᕐᒨᖓᔪᓂᒃ ᐊᑐᐃᓐᓇᕈᐃᓂᐊᖅᐳᖅ, ᐱᔨᑦᑎᕈᑏᑦ ᓴᖅᑭᑦᑕᕆᐊᖃᖅᑕᖏᑕ 
ᐃᓗᓕᖏᓐᓃᓐᖏᑦᑐᓂᒃ. 

   
 3.  ᓇᓗᓇᐃᖅᓯᕗᖓ ᐅᑯᐊ ᑐᒃᓯᕋᐅᑏᑦ ᑎᑎᕋᖅᖢᒋᑦ, ᑳᓐᑐᕌᒃᑖᕋᓱᐊᖅᑐᖅ ᐊᓯᒥᓂᒃ 

ᑐᑭᓯᓇᓱᓚᐅᓐᖏᑦᑐᖅ ᐊᑭᑦᑐᕋᐅᑎᓂᕐᒥᒃ ᑭᒡᓕᓕᐅᕆᓇᓱᖕᓂᖅ ᐱᔾᔪᑎᒋᓪᓗᒍ. 
   
 4.  ᓇᓗᓇᐃᖅᓯᕗᖓ ᑐᓴᐅᒪᔾᔪᑏᑦ ᑐᒃᓯᕋᐅᑎᓃᑦᑐᑦ ᓱᓕᓂᖏᓐᓂᒃ ᐊᒻᒪ 

ᓇᓕᖅᑯᑦᑎᓯᒪᓂᖏᓐᓂᒃ ᑳᓐᑐᕌᒃᑖᕋᓱᐊᖅᑐᖅ ᐱᔨᑦᑎᕈᑎᓂᒃ ᓇᓗᓇᐃᖅᑕᐅᓯᒪᔪᓂᒃ 
ᓴᖅᑭᑦᑎᔪᓐᓇᕐᓂᖓᓂᒃ.  ᑳᓐᑐᕌᒃᑖᕋᓱᐊᖅᑐᖅ ᖃᐅᔨᒪᓗᓂ ᓴᒡᓗᓯᒪᔪᓂᒃ ᐃᓕᓯᓯᒪᓐᖏᑦᑐᖅ 
ᑐᒃᓯᕋᐅᑎᒥᒍᑦ. 

   
 5.  ᖃᐅᔨᒪᔪᖓ ᑐᓴᐅᒪᓂᕐᓗᒃᑎᑦᑎᒍᒪ ᓇᓕᖅᑯᓯᒪᓐᖏᑦᑐᓂᒡᓗ ᑎᑎᕋᖃᓯᐅᔾᔨᒍᒪ ᑐᒃᓯᕋᐅᑎᒐ 

ᐊᒧᔭᐅᓂᐊᖅᑐᖅ ᐃᓱᒪᒃᓴᖅᓯᐅᕈᑕᐅᔪᓐᓃᕐᓗᓂᓗ ᐊᒻᒪ ᑳᓐᑐᕌᒃᑖᕋᓱᒍᓐᓇᐃᓪᓕᐅᑕᐅᔪᓐᓇᕐᓂᕋ 
ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

  
  
  
ᑎᒃᑯᐊᖅᑕᐅᑉ ᐊᑎᖓ:   _______________________  
  
ᐊᑎᓕᐅᖅᑎᐅᑉ/ᑲᒪᔨᐅᑉ ᐊᑎᓕᐅᕈᓯᖓ: _______________________  
  
ᐊᑎᓕᐅᖅᑎᐅᑉ ᐃᖅᑲᓇᐃᔮᖓ:  _______________________  

ᐅᐃᒍᐊ VI 
 ᑐᓴᐅᒪᔾᔪᑎᓂᒃ ᓴᖅᑭᑦᑎᓂᐊᕐᓂᕐᒧᑦ ᐊᖏᕈᑦ 

  
(ᑳᓐᑐᕌᖅᑖᕋᓱᐊᖅᑐᑦ ᐅᑯᓂᖓ ᐱᔪᓐᓇᖅᑎᑦᑎᔾᔪᒻᒥᒃ ᐊᒻᒪ ᓴᖅᑭᑦᑎᔪᓐᓇᖅᑎᑦᑎᓂᕐᒧᑦ ᐊᖏᕈᑎᓂᒃ 
ᑐᓂᓯᖃᓯᐅᔾᔨᔭᕆᐊᓖᑦ ᐃᓚᒋᔭᐅᖃᑕᐅᓗᒋᑦ ᑐᒃᓯᕋᐅᑎᖏᓐᓄᑦ)  
  
ᐅᓇ ᐊᑖᓂ ᐊᑎᓕᐅᖅᑐᖅ ᓄᓇᕗᑦ ᑐᙵᕕᒃᑯᓐᓂᒃ ᐱᔪᓐᓇᖅᑎᑦᑎᕗᑦ ᑐᓴᐅᒪᔾᔪᑎᓂᒃ ᐱᔪᒪᒍᑎᒃ 
ᐱᔾᔪᑎᓕᖕᓂᒃ ᑳᓐᑐᕌᖅᑖᕋᓱᐊᖅᑑᑉ ᐃᖅᑲᓇᐃᔮᕆᖃᑦᑕᖅᓯᒪᔭᕕᓂᖏᓐᓂᒃ ᐊᓯᖏᓐᓂᒃ ᑳᓐᑐᕌᖃᖅᑎᓪᓗᒋᑦ, 
ᐊᖏᕈᑎᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐱᓯᓂᓯᓕᕆᓂᕆᖃᑦᑕᖅᑕᖏᓐᓂᒃ, ᖃᓄᖅ ᐃᓱᒪᒋᔭᐅᖕᒪᖔᖓ 
ᐱᓕᕆᔨᐅᑎᓪᓗᒋᑦ ᐊᒻᒪ ᐊᓯᖏᓐᓂᒃ ᑳᓐᑐᕌᖅᑖᕋᓱᐊᖅᑑᑉ ᑐᒃᓯᕋᐅᑖᓂᒃ ᖃᐅᔨᓴᐃᔾᔪᑕᐅᓂᐊᖅᑐᓂᒃ. 
  
ᑳᓐᑐᕌᖅᑖᕋᓱᐊᖅᑐᖅ ᐱᔪᓐᓇᕐᓂᖅᑖᖅᑎᑦᑎᕗᖅ ᓄᓇᕗᑦ ᑐᙵᕕᒃᑯᓐᓂᒃ, ᑭᓇᑐᐃᓐᓇᕐᓂᒃ ᐃᓄᖕᓂᒃ, 
ᑎᒥᐅᔪᓂᒃ, ᑕᐃᓯᒪᔭᖏᓐᓂᒡᓗ ᐅᖃᖃᑎᖃᕈᓐᓇᖅᑎᖢᒋᑦ, ᑐᕌᖓᔪᒃᑯᑦ ᑐᕌᖓᓐᖏᑦᑐᒃᑯᓪᓘᓐᓃᑦ, 
ᑕᐃᓯᒪᔭᖏᑦ, ᑐᓐᓂᖅᑯᑕᐅᔪᓂᒃ ᐅᕝᕙᓘᓐᓃᑦ ᑳᓐᑐᕌᖅᑖᕋᓱᐊᖅᑑᑉ ᑐᒃᓯᕋᐅᑎᖏᓐᓂ ᑕᐃᓯᒪᔪᑦ. 
  
ᑳᓐᑐᕌᖅᑖᕋᓱᐊᖅᑐᖅ ᓴᒃᑯᐃᕗᖅ, ᓴᖅᑭᑦᑎᕗᑦ ᑕᐃᒪᙵᓕᒫᒃᓗ ᓴᒃᑯᐃᕗᑦ ᓄᓇᕗᑦ ᑐᙵᕕᒃᑯᓐᓂᒃ, 
ᑲᑎᒪᔨᖏᓐᓂᒃ, ᑲᒪᔨᓂᒃ, ᐃᖅᑲᓇᐃᔭᖅᑎᓂᒃ ᐊᒻᒪ ᑭᒡᒐᖅᑐᐃᔨᖏᓐᓂ ᑭᓱᑐᐃᓐᓇᕐᒥᑦ 
ᐸᓯᔭᒃᓴᓐᖑᖅᑎᑦᑎᓂᐊᓐᖏᓐᓂᕐᒥᒃ, ᐃᓚᓕᐅᓪᓗᒍ  ᑭᓇᐅᔭᖅᑖᕋᖕᓂᓕᒫᑦ, ᑐᒃᓯᕌᖃᕐᓂᖅ ᐊᒻᒪ 
ᐊᐅᓚᔾᔮᕆᔪᓐᓇᖅᑕᑦ ᐱᔾᔪᑎᒃᓴᑦ ᖃᓄᐃᑦᑐᑐᐃᓐᓇᐃᑦ ᐊᒻ ᐊᓯᖏᑦ ᐊᒃᑐᐃᓂᓖᑦ ᐊᑎᓕᐅᕆᓯᒪᔪᓂᒃ, 
ᐱᓇᓱᖕᓂᐊᖅᓯᒪᑎᓪᓗᒋᑦ ᑐᓴᐅᒪᔾᔪᑎᓂᒃ, ᖃᕆᓴᐅᔭᒃᑰᖅᑎᓯᒪᔪᓂᒃ, ᐃᓱᒪᒋᔭᐅᔪᓂᒃ ᐊᒻᒪ ᑕᐃᔭᓂᒃ ᐱᔭᐅᔪᑦ 
ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ ᐊᑐᖅᑕᐅᔪᕕᓂᕐᓄᑦ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ ᐊᑐᖅᑕᐅᓚᐅᖅᑎᓪᓗᒋᑦ 
ᑳᓐᑐᕌᖅᑖᕋᓱᐊᖅᑑᑉ ᑐᒃᓯᕋᐅᑎᖏᓐᓂᒃ. 
  
ᐊᑎᓕᐅᕆᔪᖅ ᐱᔪᓐᓇᕐᓂᖅᑖᖅᑎᑦᑎᒃᑲᓐᓂᖅᐳᖅ ᑭᓇᑐᐃᓐᓇᖅ ᐃᓄᒃ ᑎᒥᐅᔪᓪᓗ ᑐᓴᐅᒪᔾᔪᑎᓂᒃ 
ᐊᑐᐃᓐᓇᕈᐃᔪᓐᓇᕐᓂᕐᒥᒃ ᑐᓴᐅᒪᔾᔪᑎᓂᒃ, ᖃᕆᓴᐅᔭᒃᑰᖅᑎᓯᒪᔪᓂᒃ, ᐃᓱᒪᒋᔭᐅᔪᓂᒃ ᐊᒻᒪ ᑕᐃᔭᓂᒃ ᐱᔭᐅᔪᑦ 
ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ ᐊᑐᖅᑕᐅᔪᕕᓂᕐᓄᑦ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ ᐊᑐᖅᑕᐅᓚᐅᖅᑎᓪᓗᒋᑦ 
ᑳᓐᑐᕌᖅᑖᕋᓱᐊᖅᑑᑉ ᑐᒃᓯᕋᐅᑎᖏᓐᓂᒃ.  ᐅᑯᓂᖓ ᐊᑎᓕᐅᕆᔪᖅ ᖃᕆᓴᐅᔭᒃᑰᖅᑎᓯᒪᔪᓂᒃ, ᐃᓱᒪᒋᔭᐅᔪᓂᒃ 
ᐊᒻᒪ ᑕᐃᔭᓂᒃ ᐱᔭᐅᔪᑦ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ ᐊᑐᖅᑕᐅᔪᕕᓂᕐᓄᑦ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ 
ᐊᑐᖅᑕᐅᓚᐅᖅᑎᓪᓗᒋᑦ ᑳᓐᑐᕌᖅᑖᕋᓱᐊᖅᑑᑉ ᑐᒃᓯᕋᐅᑎᖏᓐᓂᒃ.  
  
   
   
ᑎᒃᑯᐊᖅᑕᐅᑉ ᐊᑎᖓ:   _______________________  
  
ᐊᑎᓕᐅᖅᑎᐅᑉ/ᑲᒪᔨᐅᑉ ᐊᑎᓕᐅᕈᓯᖓ: _______________________  
  
ᐊᑎᓕᐅᖅᑎᐅᑉ ᐃᖅᑲᓇᐃᔮᖓ:  _______________________  

ᐅᐃᒍᐊ VII  
 

 ᑭᓱᑐᐃᓐᓇᕐᓅᖓᔪᑦ ᒪᓕᒐᑦ ᐊᑐᖅᑕᐅᕆᐊᓕᓪᓗ   
  
  
 A. ᐊᔪᕆᖅᓱᐃᓂᖅ ᖃᓄᖅ ᑐᒃᓯᕋᐅᑎᓂᒃ ᑐᓐᓂᖅᑯᑎᖃᕐᓂᐊᕐᓂᕐᒧᑦ 
 

 1. ᐅᑯᓄᖓ ᑐᒃᓯᕋᐅᑎᓄᑦ ᑭᐅᔪᑦ ᐊᐱᖅᑯᑎᓕᒫᓂᒃ ᐃᓚᖓ IV−ᒥ ᑭᐅᔭᕆᐊᓕᒃ ᐊᒻᒪ 
ᐊᑎᓕᐅᕐᓗᓂᒋᑦ ᑕᑕᑎᖅᓯᒪᔪᓪᓗ ᑐᓂᖃᓯᐅᑎᓗᓂᒋᑦ ᐅᐃᒍᐊ V ᐊᒻᒪ VI−ᒥ ᑎᑎᕋᖅᓯᒪᔪᑦ. 

 
 2. ᑭᓯᐊᓂ ᑕᕝᕙᓃᑉᐸᑦ ᑎᑎᕋᖅᓯᒪᓂᖓᓂ, ᒪᓚᐃᔭ ᒥᑭᔾᔪᒃ, ᑭᖑᕝᕕᐅᑎᓯᒪᔪᖅ ᑐᙵᕕᒃᑯᑦ  

ᑐᓴᐅᒪᔾᔪᑎᓕᕆᓂᒃᒧᑦ ᐊᖓᔪᖅᑳᖓᓄᑦ, ᑐᑦᑕᕐᕕᐅᓪᓗᐊᑕᕐᓂᐊᖅᑐᖅ ᐱᔾᔪᑎᓕᖕᓄᑦ 
ᑳᓐᑐᕌᒃᑖᕋᓱᖕᓂᕐᒧᑦ ᑐᒃᓯᕋᐅᑎᓂᑦ, ᓴᖅᑭᑕᐅᕝᕕᐊᑕ ᐅᓪᓗᐊᓂᑦ ᑎᒃᑯᐊᖅᑕᐅᔪᖅᑕᖃᖅᐸᑦ ᑭᓯᐊᓂ 
ᐃᓕᔪᒃᓴᒥᒃ.  ᖃᕆᓴᐅᔭᒃᑯᑦ ᑐᕌᕈᑖ ᐅᕝᕙᐅᕗᖅ: mmikijuk@tunngavik.com.   

  
3. ᐊᐱᖅᑯᑏᑦ ᐊᒃᑐᐊᔪᑦ ᑐᑭᓕᐅᖅᑕᐅᓯᒪᓂᖏᓐᓄᑦ ᑖᒃᑯᐊ RFP ᑐᓂᔭᐅᓯᒪᒋᐊᓖᑦ ᑐᙵᕕᒃᑯᑦ 
ᒪᓕᒐᕐᓂᐊᖅᑎᖓᓄᑦ ᐋᑕ ᔪᐊᓐ ᐃᕐᖐᓐᓈᕈᑎᒃᑯᑦ. ᑐᒃᓯᕋᐅᓯᐅᖅᓯᒪᔪᖅ ᐊᐱᖅᑯᑎᒃᓴᓂᒃ 
ᑖᒃᑯᓄᙵᖓᔪᓂᒃ RFP−ᓄᑦ ᑐᓂᓯᒋᐊᓕᒃ ᐊᐱᖅᑯᑎᓂᒃ ᐋᑕ ᔪᐊᓐᒧᑦ ᑭᖑᓂᐊᓂᐅᙱᑦᑐᖅ 
ᖃᐅᔨᓴᐅᑦ 5 ᐅᓐᓄᓴᒃᑯᑦ ᒪᐃ 25, 2020. ᐃᕐᖐᓐᓈᕈᑖ ayuan@tunngavik.com. 
ᓇᓗᓇᐃᖅᓯᒋᐊᖃᕐᒥᔪᑦ ᐃᕐᖐᓐᓈᕈᑎᒥᓐᓂᒃ ᑐᑭᓯᒋᐊᖅᑐᓕᒫᑦ. 
 

 4. ᑕᐃᒪᒃ ᑳᓐᑐᕌᖅᑖᕋᓱᐊᕐᓂᕐᒧᑦ ᑐᒃᓯᕋᖅᑐᖅ ᐱᕙᓪᓕᐊᔪᒃᑰᖅᑐᒃᓴᓕᐅᕐᓂᐊᓐᖏᓚᖅ 
ᐱᕙᓪᓕᐊᔪᒃᑯᓪᓗ ᓂᓪᓕᐅᑎᖃᕐᓂᐊᓐᖏᓚᖅ ᑳᓐᑐᕌᖅᑖᕋᓱᐊᕐᓂᕐᒧᑦ ᑐᒃᓯᕋᐅᑎᑦ ᐱᔾᔪᑎᒋᓗᒋᑦ 
ᐅᕝᕙᓘᓐ ᐃᖅᑳᓐᑐᕋᒃ ᐅᕙᓘᓐᓃᑦ ᐃᖅᑲᓇᐃᔮᑦ ᐅᑯᓇᙵᑦ ᑳᓐᑐᕌᖅᑖᕋᓱᐊᕐᓂᕐᒧᑦ 
ᑐᒃᓯᕋᐅᑎᓂᓐᖔᖅᑐᑦ ᑎᑎᖅᑲᑎᒍᑦ ᐊᖏᖅᑕᐅᓚᐅᓐᖏᓐᓂᓕᒫᒥᓂᒃ ᓄᓇᕗᑦ ᑐᙵᕕᒃᑯᓐᓄᑦ. 

 
 5. ᑐᙵᕕᒃᑯᑦ ᐱᔪᓐᓇᕐᓂᕐᒥᒃ ᑎᒍᒥᐊᖏᓐᓇᕈᒪᔪᑦ ᑳᓐᑐᕌᖅᑖᕋᓱᐊᕐᓂᕐᒧᑦ ᑐᒃᓯᕋᐅᑎᑦ 

ᐋᖅᑭᒋᐊᕈᓐᓇᕐᓂᐊᕋᒥᒋᑦ ᖃᖓᑐᐃᓐᓇᖅ.  ᐋᖅᑭᒋᐊᖅᑕᐅᔭᕆᐊᖃᖅᐸᑦ ᑳᓐᑐᕌᖅᑖᕋᓱᐊᕐᓂᕐᒧᑦ 
ᑐᒃᓯᕋᐅᑎᑦ, ᐋᖅᑭᒋᐊᖅᑕᖅ ᑳᓐᑐᕌᖅᑖᕋᓱᐊᕐᓂᕐᒧᑦ ᑐᒃᓯᕋᐅᓯᐅᓚᐅᖅᑐᓕᒫᓄᑦ ᓴᓇᔭᐅᕐᖓᖅᑐᓂᒃ 
ᐱᓚᐅᖅᑐᑦ ᖃᐅᔨᒃᑲᖅᑕᐅᓂᐊᖅᑐᑦ. ᑳᓐᑐᕌᖅᑖᕋᓱᐊᕐᓂᕐᒧᑦ ᑐᒃᓯᕋᖅᑐᖅ ᐋᖅᑭᒋᐊᖅᑕᐅᔪᒥᒃ 
ᐱᓚᐅᕐᓂᕐᒥᓂᒃ ᓇᓗᓇᐃᖅᓯᔭᕆᐊᖃᖅᑐᑦ. 

 
6. ᑐᒃᓯᕋᐅᑏᑦ ᑐᓂᔭᐅᓯᒪᒋᐊᓖᑦ ᑐᙵᕕᒃᑯᓐᓄᑦ ᑭᖑᓂᐊᓂᐅᙱᑦᑐᖅ ᖃᐅᔨᓴᐅᑦ 5 
ᐅᓐᓄᓴᒃᑯᑦ ᑲᓇᓐᓇᐅᑉ ᖃᐅᔨᓴᐅᑖᒍᑦ ᔫᓂ 1, 2020−ᒥ  

 
ᓄᓇᕗᑦ ᑐᙵᕕᒃ ᑎᒥᖓ 
ᐅᕗᖓ: ᒪᓚᐃᔭ ᒥᑭᔾᔪᒃ 
ᑭᖑᕝᕕᐅᑎᓯᒪᔪᖅ ᑐᓴᐅᒪᔾᔪᑎᓕᕆᓂᕐᒧᑦ ᐊᖓᔪᖅᑳᒧᑦ 
mmikijuk@tunngavik.com 
ᐃᒡᓗᕗᑦ ᐃᒡᓗᖁᑖᑕ ᖁᓪᓕᖅᐹᖓᓂ 
ᑎᑎᖅᑲᒃᑯᕕᐊ 638 ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ:  (867) 975-4907 ᓱᒃᑲᔪᒃᑰᕈᑖ: (867) 975-4949 
  

  
7. ᑐᒃᓯᕋᐅᑏᑦ ᖃᕆᓴᐅᔭᒃᑰᖅᑎᑕᐅᔭᕆᐊᓖᑦ ᐊᐅᓪᓚᖅᑎᑕᐅᔭᕆᐊᓖᑦ ᐃᒪᐃᓕᖓᔪᖅᑕᖃᕐᓗᓂ “ 

ᑐᙵᕕᒃᑯᑦ ᑎᒥᖓᑕ ᓂᕈᐊᕐᓂᓕᕆᓂᐊᕐᓂᖓ 2020−ᒥ,” ᒪᑐᕝᕕᐊᑕ ᐅᓪᓗᐊ, 
ᑐᒃᓯᕋᐅᓯᐅᖅᑑᓪᓗ ᐊᑎᖓ ᐃᓕᓯᒪᖃᓯᐅᑎᓯᒪᔭᕆᐊᓕᒃ ᖃᕆᓴᐅᔭᒃᑯᑦ ᐊᐅᓪᓚᖅᑎᑕᖏᓐᓄᑦ 
ᑐᒃᓯᕋᐅᒻᒥᒃ ᐊᐃᑉᐸᖃᕐᓗᑎᒃ. 

 
 

mailto:mmikijuk@tunngavik.com
mailto:ayuan@tunngavik.com
mailto:mmikijuk@tunngavik.com

8. • ᐃᕐᖐᓐᓈᕈᑎᒃᑯᑦ ᑐᒃᓯᕋᐅᑏᑦ ᐱᔭᐅᓯᒪᔭᕆᐊᓖᑦ ᑕᕝᕙᓂ ᑐᖔᓂᓘᓐᓃᑦ ᒪᑐᓂᖓᑕ 
ᐅᓪᓗᖓᓂ ᐃᕐᖐᓐᓈᕈᑎᒃᑯᑦ ᐅᖃᐅᓯᐅᓯᒪᔪᖅ ᑖᒃᑯᓇᓂ ᑐᒃᓯᕋᐅᓯᐅᖁᔨᔾᔪᑎᓂ. 

 • ᑐᒃᓯᕋᐅᑦ ᑐᓂᔭᐅᓯᒪᖁᓪᓗᒍ ᑐᖔᓂ ᒪᑐᕕᑦᓴᖓᑕ ᐅᓪᓗᖅ ᑐᖔᓂ, ᐃᕐᖐᓐᓈᕈᑎᒃᑯᑦ    
ᐊᐅᓪᓚᖅᑎᑕᐅᑉᐸᑦ ᐱᐅᒋᔭᐅᓂᖅᓴᐅᒍᑎᒋᕚ ᓯᕗᓂᑲᓪᓚᖓᓂ ᒪᑐᕕᑦᓴᖓᑕ ᐅᓪᓗᖓᓂ, ᐊᒻᒪᓗ 
ᑐᒃᓯᕋᐅᓯᐅᖅᑐᖅ ᓇᓗᓇᐃᕆᓗᓂ ᐱᔪᒥᓂᐅᓂᕐᒥᓂᒃ ᐃᕐᖐᓐᓈᕈᑎᒃᑯᑦ ᑭᐅᕕᒃᓴᒫᒥ. 

 
9. ᑐᙵᕕᒃᑯᑦ ᖃᓄᐃᑦᑐᑐᐃᓐᓇᕐᓂᒃ ᑮᓇᐅᔭᖅᑖᕋᓱᒍᑎᓂᒃ, ᑐᒃᓯᕌᓂᒃ ᐊᓯᖏᓐᓂᒡᓗ 

ᖃᓄᐃᓕᒋᐊᕈᑎᓂᒃ ᑭᓱᑐᐃᓐᓇᕐᒧᑦ ᑐᕌᖓᔪᓂᒃ ᐱᔾᔮᓐᖏᑦᑐᑦ, ᓲᕐᓗ ᖃᕆᓴᐅᔭᒃᑯᑦ 
ᐊᐅᓪᓚᖅᑎᑕᐅᓇᓱᒃᑐᕕᓂᐅᒐᓗᐊᖅ ᑭᓱᑐᐃᓐᓇᖅ ᐱᔾᔪᑎᒋᓗᒍ ᓄᖅᑲᕐᓂᖅᐸᑦ, 
ᐱᔭᐅᓐᖏᓐᓂᖅᐸᑦ ᐃᓘᓐᓇᖓ, ᐱᔭᐅᒃᐸᑦ ᒪᑐᕝᕕᐊᑕ ᓯᕿᕐᖑᔭᖓ ᐅᓪᓗᖓᓗ 
ᐊᓂᒍᖅᓯᒪᓕᖅᑎᓪᓗᒍ, ᐊᓯᐊᓄᓪᓗ ᓱᒃᑲᔪᒃᑰᕈᑕᐅᑉ ᓇᒃᓯᐅᔾᔭᐅᓐᓂᖅᐸᑦ ᑎᑎᕋᖅᓯᒪᔫᑉ 
ᐊᓯᐊᓄᑦ, ᐅᕝᕙᓘᓃᑦ ᑭᓱᑐᐃᓐᓇᕐᓂᒃ ᐱᔾᔪᑎᖃᕐᓗᑎᒃ ᑭᖑᕙᕐᓂᖅᐸᑦ.  
 

10. ᑐᙵᕕᒃᑯᑦ ᑐᒃᓯᕋᐅᑎᓂᒃ ᐃᒪᐃᓕᖓᔪᓂᒃ ᐃᓱᒪᒃᓴᖅᓯᐅᕈᑎᖃᔾᔮᓐᖏᑦᑐᑦ:   
•   ᑐᒃᓯᕋᐅᑦ ᐱᔭᐅᔪᑦ ᒪᑐᕝᕕᐊᑕ ᐅᓪᓗᐊᑕ ᓯᕿᕐᖑᔭᖓᑕᓗ ᐅᖓᑖᓃᑦᑐᓂᒃ. 
•   ᑐᓂᔭᐅᒃᐸᑦ ᐅᑯᑎᒎᓇᖅ ᑐᕌᕈᑖᑕ ᐊᓯᖏᓐᓄᑦ. 

 
B.  ᑐᒃᓯᕋᐅᑏᑦ ᐊᖏᖅᑕᐅᓐᖏᑦᑐᑦ ᐊᒻᒪ ᐃᓚᓕᐅᔾᔭᐅᔭᕆᐊᓖᑦ ᐃᓗᐃᑦᑑᓐᖏᑉᐸᑕ 
  
ᑐᒃᓯᕋᐅᑦ ᐃᓱᒪᒃᓴᖅᓯᐅᕈᑕᐅᓂᐊᓐᖏᓚᖅ, ᐊᖏᖅᑕᐅᓐᖏᑐᐃᓐᓇᕆᐊᖃᖅᐳᕐᓗ 
ᑭᐅᔭᐅᓐᖏᓐᓂᕋᖅᑕᐅᓯᒪᓗᓂ, ᑐᓴᐅᒪᔾᔪᑎᓪᓗ ᑭᐅᔭᐅᔪᐃᓐᓇᐅᔭᕆᐊᖃᖅᑑᒐᓗᐊᑦ 
ᑭᐅᔭᐅᔪᐃᓐᓇᐅᓯᒪᓐᖏᑉᐸᑕ. 

  
ᑐᙵᕕᒃᑯᑦ ᐱᔪᓐᓇᕐᓂᖃᖅᐳᑦ ᐊᑐᓐᖏᑎᑦᑎᔪᓐᓇᕐᓂᕐᒥᒃ ᐋᖅᑭᒋᐊᖅᓯᑎᑦᑎᔪᓐᓇᕐᓂᕐᒥᒡᓗ ᑐᒃᓯᕋᐅᑏᑦ 
ᐃᓗᐃᑦᑑᓐᖏᑎᓪᓗᒋᑦ ᐊᑐᐃᓐᓇᕈᖅᑕᑦ, ᑕᐃᒪᐃᒃᑲᓗᐊᖅᑎᓪᓗᒍᓗ, ᑕᒪᓐᓇ ᐊᑐᖅᑕᐅᓂᐊᖅᐳᖅ 
ᑐᙵᕕᒃᑯᓐᓄᑦ ᐃᑲᔫᑕᐅᒃᑲᓐᓂᕈᓐᓇᖅᐸᑦ ᑭᓯᐊᓂ.  ᐃᓗᐃᑦᑑᓐᖏᑦᑐᓂᒃ ᐊᑕᖏᕆᐊᖃᖅᑎᑦᓯᓂᖅ 
ᐃᓱᒪᓕᐅᕈᑕᐅᓂᐊᖅᐳᖅ ᐊᒻᒪ ᑐᒃᓯᕋᐅᑦ ᐊᖏᖅᑕᐅᓐᖏᑦᑐᓐᓇᕐᓂᖓ ᐃᓱᒪᖅᓲᑕᐅᕗᖅ ᑐᙵᕕᒃᑯᓐᓄᑦ.  

  
C.  ᑐᒃᓯᕋᐅᑎᓂᒃ ᑐᑭᓯᓇᖅᓯᑎᒃᑲᓐᓂᖁᔨᓂᖅ 
  
ᑐᙵᕕᒃᑯᑦ ᐱᔪᓐᓇᐅᑎᖃᖅᐳᑦ ᑐᒃᓯᕋᐅᓯᐅᖅᑐᒥᒃ ᖃᐅᔨᒃᑲᐃᔪᓐᓇᕐᓂᕐᒥᒃ ᑐᒃᓯᕋᐅᑎᖏᑦ 
ᐱᔭᐅᓯᒪᓕᖅᑎᓪᓗᒋᑦ ᑐᑭᓯᒋᐊᒃᑲᓐᓂᕈᑎᒃᓴᓂᒃ ᐃᓗᐊᓃᑦᑐᓂᒃ ᑐᒃᓯᕋᐅᑏᑦ ᐊᒻᒪᓗ ᑐᑭᓯᒪᖃᑎᒌᓐᓂᕐᒧᑦ 
ᐊᖏᖃᑎᒌᓯᒪᓂᒃᑯᑦ. ᑐᒃᓯᕋᐅᑏᑦ ᕿᒥᕐᕈᔭᐅᓂᓕᒫᖓᓂ ᑐᑭᓯᓇᖅᓯᑎᑦᑎᒃᑲᓐᓂᕋᓱᖕᓂᖅ 
ᐊᑐᖅᑕᐅᖏᓐᓇᕐᓂᐊᖅᑐᖅ. ᑐᑭᓯᒃᑲᓐᓂᕋᓱᖕᓂᖅ ᑐᕌᖓᔪᓐᓇᖅᑐᖅ, ᑖᒃᑯᑑᙱᑦᑑᒐᓗᐊᑦ, ᑎᑎᖅᑲᑎᒍᑦ 
ᐊᐱᖅᑯᑏᑦ, ᐃᓄᐃᑦ ᐊᐱᖅᓱᖅᑕᐅᓂᖏᑦ, ᐱᓕᕆᕝᕕᐅᓂᐊᖅᑐᖅ ᑕᑯᔭᖅᑐᖅᑕᐅᓗᓂ, ᕿᒥᕐᕈᓇᒃᑕᐅᑎᓪᓗᒋᑦ 
ᑭᖑᓂᐊᓂ ᑐᒃᓯᕋᐅᓯᐅᖅᑑᑉ ᐱᓕᕆᐊᕆᓚᐅᖅᓯᒪᔭᖏᑦ, ᑖᓐᓇ ᑐᒃᓯᕋᐅᓯᐅᖅᑐᖅ ᐊᑐᐃᓐᓇᕈᐃᓯᒪᓚᐅᕐᓂᖅᐸᑦ 
ᐱᔨᑦᑎᕈᑎᓂᒃ ᐊᓯᖏᓐᓂᒡᓗ ᑐᙵᕕᒃᑯᓐᓄᑦ, ᐊᒻᒪ ᐋᖅᑭᒋᐊᖅᓯᒪᔪᓂᒃ ᑐᒃᓯᕋᕐᕕᐅᓗᑎᒃ.  
ᑐᑭᓯᓇᖅᓯᑎᑦᑎᒃᑲᓐᓂᖁᔨᓂᖅ ᐊᐱᖅᑯᑎᒋᔭᐅᓪᓗᐊᖅᐳᖅ ᑎᑎᖅᑲᑎᒍᑦ, ᑕᐃᒪᐃᑦᑕᕆᐊᖃᕈᑎᒃ, ᐊᒻᒪ 
ᑕᐃᒃᑯᐊ ᑐᓴᖅᑕᐅᒃᑲᓐᓂᕆᐊᓖᑦ ᑭᓯᐊᓂ ᑎᑎᕋᖅᑕᐅᓗᑎᒃ.  ᑭᒡᒍᑎᖏᑦ ᑐᓐᓂᖅᑯᑕᐅᔭᕆᐊᖃᖅᐳᑦ ᐅᓪᓗᖅ 
ᑐᙵᕕᒃᑯᓐᓄᑦ ᓇᓗᓇᐃᖅᑕᕕᓂᐊᑕ ᐅᓪᓗᖓᓂ ᑐᖔᓂᓘᓐᓃᑦ.  ᑐᓴᐅᒪᔾᔪᑏᑦ ᑐᒃᓯᕌᕆᔭᐅᔪᑦ 
ᑐᒃᓯᕋᐅᓯᐅᖅᑐᒥᑦ ᐃᓱᒪᒃᓴᖅᓯᐅᕈᑕᐅᓂᐊᓐᖏᓚᖅ ᑐᒃᓯᕋᐅᑖ ᕿᒥᕐᕈᔭᐅᓕᖅᐸᑦ, ᑕᐃᒃᑯᐊ ᑐᓴᐅᒪᔾᔪᑏᑦ 
ᑐᓐᓂᖅᑯᑎᒋᔭᖏᑦ ᐊᓯᔾᔨᖅᓯᓂᐊᖅᐸᑕ ᐋᖅᑭᒋᐊᖅᓯᒪᓂᐊᖅᐸᑕᓘᓐᓃᑦ ᐱᔨᑦᑎᕈᑎᓂᒃ ᑐᙵᕕᒃᑯᓐᓄᑦ 
ᐊᑐᐃᓐᓇᕈᖅᑎᑕᐅᓇᓱᒃᑐᓂᒃ. 
  
D.  ᑐᒃᓯᕋᐅᑏᑦ ᐊᑭᖏᑦ   
  
ᑐᙵᕕᒃᑯᑦ ᐊᑭᓖᓂᐊᓐᖏᓚᑦ ᑐᒃᓯᕋᐅᓯᐅᖅᑐᖅ ᑮᓇᐅᔭᓂᒃ ᐊᑐᕐᓂᖅᐸᑦ ᐅᐸᓗᖓᐃᔭᕐᓂᕐᒥᓂᒃ 
ᓴᖅᑭᑦᑎᓇᓱᒃᑎᓪᓗᒍᓗ ᑐᒃᓯᕋᐅᑎᓂᒃ, ᐅᕝᕙᓘᓐᓃᑦ ᐊᓯᖏᓐᓄᑦ ᖃᓄᐃᓕᐅᕐᓂᖏᓐᓄᑦ 
ᑮᓇᐅᔭᖅᑐᕈᑎᕕᓂᕐᓂᒃ ᑳᓐᑐᕌᒃᑖᕋᓱᐊᕐᓂᕐᒧᑦ ᑐᒃᓯᕋᐅᑏᑦ ᐱᔾᔪᑎᒋᓗᒋᑦ. 

E.  ᐃᔾᔪᐊᖅᑕᐅᔭᕆᐊᖃᓐᖏᓐᓂᖏᑦ 
  
ᑐᒃᓯᕋᐅᑎᓂᒃ ᑐᓐᓂᖅᑯᑎᖃᕈᓂ, ᑐᒃᓯᕋᐅᓯᐅᖅᑐᖅ ᐊᖏᖅᐳᖅ ᑐᙵᕕᒃᑯᑦ ᐊᔨᓕᐅᕆᔪᓐᓇᕐᓂᖏᓐᓂᒃ 
ᑐᒃᓯᕋᐅᓯᐅᖅᑑᑉ ᑐᒃᓯᕋᐅᑎᖏᓐᓂᒃ, ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ ᑐᒃᓯᕋᐅᑎᒋᔭᖏᑦ.  ᑐᒃᓯᕋᐅᓯᐅᖅᑐᖅ 
ᐊᖏᖅᐳᖅ ᐊᔾᔨᐅᕆᔪᓐᓇᕐᓂᖏᓐᓂᒃ ᑐᒃᓯᕋᐅᑎᓂᒃ ᑐᓐᓂᖅᑯᑎᖃᖅᐸᑦ ᐊᒻᒪ ᑕᖅᑳᓐᖔᖅᖅᑑᑉ 
ᐱᔪᓐᓇᐅᑎᖏᓐᓂᒃ ᓯᖁᒥᑦᑎᓐᖏᓐᓂᖏᓐᓂᒃ. 
  
F.  ᑐᒃᓯᕋᐅᑏᑦ ᖃᓄᐃᑕᐅᓂᐊᕐᓂᖏᑦ    
  
ᑕᒪᕿᒥᒃ ᑐᑭᓯᐅᑏᑦ ᓇᖕᒥᓂᕆᔭᐅᓕᕐᓂᐊᖅᐸᑦ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ ᑐᒃᓯᕋᓯᐅᓚᐅᖅᑐᓄᑦ 
ᐅᑎᖅᑎᑕᐅᔾᔮᓐᖏᖢᑎᒃ.  ᑭᖑᕙᕐᓗᑎᒃ ᑐᒃᓯᕋᐅᑏᑦ ᑐᓐᓂᖅᑯᑕᐅᔪᑦ ᐃᓱᒪᒃᓴᖅᓯᐅᕈᑕᐅᖃᑕᐅᔾᔮᓐᖏᑦᑐᑦ. 
  
G.  ᑲᓐᖑᓇᖅᑑᑎᑕᐅᖁᔨᓂᖅ  

  
 ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᔪᑦ ᑲᓐᖑᓇᖅᑑᖁᔭᐅᓂᐊᖅᐸᑕ ᑐᒃᓯᕋᐅᑎᖏᓐᓂ ᑕᐃᒪᐃᖁᔨᓂᖅ 

ᓇᓗᓇᐃᖅᑕᐅᓯᒪᔭᕆᐊᓕᒃ ᐊᒻᒪ ᐱᖁᔭᖅᑎᒍᑦ ᓇᓕᐊᒃᑯᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᑦ 
ᓇᓗᓇᐃᖅᓯᓯᒪᓗᓂ.  ᑲᓐᖑᓇᖅᑑᑎᑦᑎᖁᔨᓂᖅ ᐃᓚᖃᕆᐊᓕᒃ ᐃᓅᑉ ᐊᑎᖓᓂᒃ, ᑐᕌᕈᑖᓂᒃ ᐊᒻᒪ 
ᐅᖄᓚᐅᑎᐊᑕ ᓈᓴᐅᑖᓂᒃ, ᑐᒃᓯᕋᐅᓯᐅᖅᑑᑉ ᐱᔪᓐᓇᕐᓂᖅᑖᖅᑎᓯᒪᔭᖓᓂᒃ ᑭᐅᔪᓐᓇᕐᓂᐊᖅᑐᕐᓗ ᑐᙵᕕᒃᑯᑦ 
ᐊᐱᖅᑯᑎᖃᑲᑕᓕᖅᐸᑕ ᑲᓐᖑᓇᖅᑑᑎᑕᐅᔪᑦ ᐃᓗᓕᖏᓐᓃᑦᑐᓂᒃ. 
 

 ᖃᓄᐃᑦᑐᑐᐃᓐᓇᐃᑦ ᑎᑎᖅᑲᑦ ᑐᓐᓂᖅᑯᑕᐅᔪᑦ ᐃᓗᓕᖃᖅᑐᑦ ᑲᓐᖑᓇᖅᑑᑎᑕᐅᔭᕆᐊᖃᖅᑐᓂᒃ ᐴᒃᓴᐅᑖᑕ 
ᖄᖓᒍᑦ ᓇᓗᓇᐃᖅᓯᓯᒪᔭᕆᐊᓖᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᒃ, ᐊᒻᒪ ᐊᑐᓂ ᒪᒃᐱᖅᑐᒐᐃᑦ 
ᑎᑎᕐᕕᐅᓯᒪᓗᑎᒃ ᑲᓐᖑᓇᖅᑐᓂᒃ ᐃᓗᓕᖃᕐᓂᕋᖅᑕᐅᓗᑎᒃ.  ᑲᓐᖑᓇᖅᑑᑎᑕᐅᔪᑦ ᓇᓗᓇᐃᖅᓯᒪᑦᑎᐊᕆᐊᓖᑦ 
ᐅᖃᓕᒫᖅᑐᖅ ᖃᐅᔨᒪᓂᐊᕐᒪᑦ ᖃᓄᐃᑦᑑᑎᑕᐅᔭᕆᐊᖃᕐᓂᖏᓐᓂᒃ. 
 
H.  ᒪᓕᒐᑦ ᐊᐅᓚᑦᑎᔾᔪᑕᐅᔪᑦ   
  
ᑳᓐᑐᕌᒃᑖᕋᓱᐊᕐᓂᕐᒧᑦ ᑐᒃᓯᕋᐅᑏᑦ ᐊᒻᒪ ᑳᓐᑐᕌᑦᑖᖅᑎᑕᐅᔪᑦ ᐊᐅᓚᑕᐅᓂᐊᖅᐳᑦ ᐊᒻᒪ 
ᑲᒪᒋᔭᐅᔾᔪᓯᖃᕐᓂᐊᖅᐳᑦ ᒪᓕᒡᓗᒋᑦ ᓄᓇᕗᑦ ᒪᓕᒐᖏᑦ ᐊᒻᒪ ᑲᓇᑕᐅᑉ ᒪᓕᒐᖏᑦ ᐊᑐᕐᓗᒋᑦ.  
ᑐᒃᓯᕋᐅᓯᐅᖅᑐᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᓇᓗᓇᐃᖅᓯᓂᕐᒥᒃ ᒪᓕᖕᓂᐊᕐᓂᕐᒥᒡᓗ ᖃᓄᐃᑦᑐᑐᐃᓐᓇᕐᓂᒃ 
ᐱᖁᕐᔪᐊᕐᓂᒃ ᐊᑐᖅᑐᓂᒃ, ᒪᓕᒐᓂᒃ, ᒪᓕᒐᕋᓛᓂᒃ, ᒪᓕᒃᑕᐅᔭᕆᐊᓕᖕᓂᒃ, ᒪᓕᒐᖅᑎᒍᑦ ᐊᑐᕆᐊᖃᖅᑕᒥᖕᓂᒃ 
ᐊᒻᒪ ᑭᒡᓕᓕᐅᖅᑕᐅᓯᒪᔪᓂᒃ.  ᖃᓄᐃᑦᑐᑐᓐᓇᐃᑦ ᐊᐅᓚᔾᔭᐃᒋᐊᕈᑏᑦ ᐅᑯᐊ ᑳᓐᑐᕌᒃᑖᕋᓱᐊᕐᓂᕐᒧᑦ ᑐᒃᓯᕋᐅᑏᑦ 
ᐱᔾᔪᑎᒋᓗᒋᑦ ᑲᒪᒋᐅᔪᓐᓇᖅᑐᑦ ᑭᓯᐊᓂ ᐃᖃᓗᐃᑦ ᓄᓇᓕᐸᐅᔭᖓᓐᓄᑦ, ᓄᓇᕗᑦ ᐃᓗᐊᓂ.   
  
I.  ᑐᒃᓯᕋᐅᓯᐅᖅᑑᑉ ᐊᑎᓕᐅᕐᓂᖓ    
  
ᑐᒃᓯᕋᐅᑎᓂᒃ ᐊᑐᐃᓐᓇᕈᐃᓂᖅ, ᐊᒻᒪ ᑐᒃᓯᕋᐅᑎᓂᒃ ᑐᑭᓯᒃᑲᓐᓂᕈᒪᔾᔪᑎᓕᒫᑦ, ᐊᑎᓕᐅᖅᑕᐅᓯᒪᔭᕆᐊᓖᑦ 
ᑐᒃᓯᕋᐅᓯᐅᖅᑑᑉ ᑲᒪᔨᖓᓐᓄᑦ. 
  
J.  ᑐᒃᓯᕋᐅᓯᐅᖅᑑᑉ ᖃᓄᐃᓕᖓᓂᕆᓚᐅᖅᑕᖏᓐᓂᒃ ᑕᐃᓯᒪᔭᖏᓐᓂᒡᓗ ᑐᑭᓯᓇᓱᖕᓂᖅ    
  
ᑐᒃᓯᕋᐅᓯᐅᖅᑐᖅ ᑭᓇᑐᐃᓐᓇᕐᒥᒃ ᐃᖅᑲᓇᐃᔭᖅᑎᑦᑎᒍᑎᒃ ᐱᖁᔭᕐᓂᒃ ᓯᖁᒥᑦᑎᓯᒪᔪᕕᓂᕐᒥᒃ ᐱᔮᕆᓗᓂ 
ᓴᒡᓗᓂᑯᒥᒃ, ᑕᑎᒋᔭᐅᔪᓐᓇᕐᓂᕐᒥᒃ ᓯᖁᒥᑦᑎᔪᕕᓂᖅ ᐅᕝᕙᓘᓐᓂᑦ ᐊᓯᖏᓐᓂᒃ ᓯᖁᒥᑦᑎᓯᒪᔪᕕᓂᖅ 
ᐃᓚᐅᑎᑕᐅᔪᓐᓇᓐᖏᓚᖅ.  ᑐᙵᕕᒃᑯᑦ ᐱᔪᓐᓇᐅᑎᖃᖅᐳᑦ ᐱᕋᔭᒃᓯᒪᓐᖏᒃᑲᓗᐊᕐᒪᖔᑦ ᖃᐅᔨᓴᐃᓂᕐᒥᒃ, 
ᑭᖑᓂᑦᑎᓐᓂ ᐃᖅᑲᓇᐃᔭᑦᑎᐊᖃᑦᖅᓯᒪᖕᒪᖔᖏᓐᓂᒃ, ᑕᐃᔭᖏᑦ ᐃᓄᐃᑦ ᐊᐱᖅᓱᖅᑕᐅᔪᓐᓇᕐᓂᖏᑦ ᐊᒻᒪ 
ᐊᓯᖏᓐᓂᒃ ᖃᐅᔨᓴᐃᔪᓐᓇᖅᑐᑦ ᑲᑎᒪᔨᖏᓐᓂᒃ, ᑲᒪᔨᖏᓐᓂᒃ ᐊᒻᒪ ᑯᐊᐳᕇᓴᖁᑖᑕ ᐃᖅᑲᓇᐃᔭᖅᑎᖏᓐᓂᒃ.  
ᑐᙵᕕᒃᑯᑦ ᐱᔪᓐᓇᐅᑎᖃᒃᑲᓐᓂᖅᐳᑦ ᖃᐅᔨᓴᐃᔪᓐᓇᕐᓂᕐᒥᒃ ᐊᐅᓚᑦᓯᔨᒋᔭᐅᔪᓂᒃ ᐊᖓᔪᖅᑲᐅᑎᒋᔭᐅᔪᓂᒡᓗ 
ᑯᐊᐳᕇᓴᒃᑯᑦ ᐃᓗᐊᓂ ᐃᖅᑲᓇᐃᔭᖅᑎᒋᔭᐅᔪᓂᒃ ᑳᓐᑐᕌᒃ ᐃᖏᕐᕋᑦᑎᐊᕋᔭᕐᒪᖔᑦ ᑐᑭᓯᓇᓱᖕᓂᖃᖅᑎᓪᓗᒋᑦ.  
ᑐᒃᓯᕋᐅᓯᐅᖅᑐᖅ ᐊᑐᓐᖏᑎᑦᑎᑲᐃᓐᓇᕈᓐᓇᖅᑐᑦ ᓇᓕᐊᑐᐃᓐᓇᕐᓂᒃ ᐊᐅᒪᑕᐅᔪᓐᓇᖅᑐᓂᒃ 
ᐃᖅᑲᓇᐃᔭᖅᑎᖏᓐᓄᑦ ᑕᒪᓐᓇ ᖃᐅᔨᓴᖅᑕᐅᓂᖅ ᐊᑐᖅᑕᐅᑎᓪᓗᒍ. 

K.  ᑳᓐᑐᕌᒃ ᑐᓐᓂᖅᑯᑕᐅᓂᖓ    
  
ᐅᑯᐊ ᑎᑎᖅᑲᑦ ᑳᓐᑐᕌᒃᑖᕋᓱᐊᕐᓂᕐᒧᑦ ᑐᒃᓯᕋᐅᑕᐅᓐᖏᑦᑐᖅ ᑳᓐᑐᕌᒃᑖᖅᑎᑦᑎᓂᐊᕐᓂᕐᒨᓐᖏᑦᑐᕐᓗ.  ᐅᑯᐊ 
ᑳᓐᑐᕌᒃᑖᕋᓱᐊᕐᓂᕐᒧᑦ ᑐᒃᓯᕋᐅᑏᑦ ᐊᖏᕈᑕᐅᑎᑕᐅᓇᓱᒋᐊᖃᓐᖏᓚᑦ ᐱᖁᑎᓂᒃ ᐱᔨᑦᑎᕈᑎᓂᒡᓘᓐᓃᑦ 
ᓂᐅᕕᕐᕕᐅᓂᐊᕐᓂᕐᒥᒃ. ᑐᙵᕕᒃᑯᑦ ᑳᓐᑐᕌᖃᑎᖃᕐᓂᐊᓐᖏᓚᑦ ᑐᒃᓯᕋᐅᓯᐅᖅᑐᒥᒃ ᐊᑭᑭᓐᓂᖅᐹᖑᑎᑦᑎᔪᒥᒃ 
ᐅᕝᕙᓘᓐᓃᑦ ᓇᓕᐊᑐᐃᓐᓇᕐᓂᒃ ᑐᒃᓯᕋᐅᓯᐅᖅᑐᓂᒃ. ᑐᙵᕕᒃᑯᑦ ᓇᓕᐊᑐᐃᓐᓇᕐᓂᒃ ᑐᒃᓯᕋᐅᓯᐅᖅᑐᓂᒃ 
ᑐᓴᐅᒪᔾᔪᑎᒃᑲᓐᓂᕐᓂᒃ ᑐᒃᓯᕌᖃᒃᑲᓐᓂᕆᐊᑐᓐᖏᑦᑐᑦ. ᑐᙵᕕᒃᑯᑦ ᐱᔪᓐᓇᐅᑎᖃᒃᑲᓐᓂᖅᐳᑦ 
ᑳᓐᑐᕌᒃᑖᕋᓱᐊᕐᓂᕐᒧᑦ ᑐᒃᓯᕋᐅᑎᓂᒃ ᓄᖅᑲᖅᑎᑦᑎᔪᓐᓇᕐᓂᕐᒥᒃ, ᓄᑖᓂᒃ ᑳᓐᑐᕌᒃᑖᕋᓱᐊᕐᓂᕐᒧᑦ ᑐᒃᓯᕋᐅᑎᓂᒃ 
ᓴᖅᑭᑦᑎᔪᓐᓇᕐᓂᕐᒥᒃ ᐅᕝᕙᓗ ᑳᓐᑐᕌᒃ ᐃᓗᐃᒃᑲᐅᓗᒍ ᐃᓚᐃᓐᓇᐃᓂᖏᒡᓘᓐᓃᑦ ᑐᓐᓂᖅᑯᑎᖃᕈᓐᓇᕐᓂᕐᒥᒃ, 
ᐃᓱᒪᒋᖅᑳᕐᓗᒍ ᓄᓇᕗᑦ ᑐᙵᕕᒃᑯᓐᓄᑦ ᐱᐅᓂᖅᐹᖑᓇᔭᖅᑐᖅ.  ᐅᑯᐊ ᑳᓐᑐᕌᒃᑖᕋᓱᐊᕐᓂᕐᒧᑦ ᑐᒃᓯᕋᐅᑎᑦ 
ᐱᕙᓪᓕᐊᔾᔪᓯᖏᑦ ᐋᖅᑭᒃᑕᐅᓯᒪᕗᑦ ᐊᑲᐅᓂᖅᐹᖑᓂᐊᕐᒪᑦ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪ ᑐᙵᕕᒃᑯᑦ 
ᐊᑭᑦᑐᕋᐅᑎᑦᑎᔪᓐᓇᕐᓂᐊᕐᒪᑦ ᐊᒻᒪ ᓂᕈᐊᖅᖠᕈᓐᓇᕐᓂᐊᕐᒪᑕ ᓇᓕᐊᖕᓂᒃ ᓱᓇᒃᑯᑖᓂᒃ ᐱᔨᑦᑎᕈᑎᓂᒡᓗ 
ᐊᑐᕐᓂᐊᕐᒪᖔᖅ.  ᑕᐃᓐᓇ ᑳᓐᑐᕌᒃᑖᖅᑎᑕᐅᓂᐊᖅᐳᖅ ᒪᓕᒃᑕᐅᓗᑎᒃ ᑐᙵᕕᒃᑯᑦ ᖃᐅᔨᓴᐃᔾᔪᑎᓄᑦ 
ᒪᓕᒐᓕᐊᕆᓯᒪᔭᖏᑦ ᒪᓕᒃᑕᐅᓗᑎᒃ. ᐃᓄᐃᑦ ᑎᒥᖁᑎᖏᑦ ᐱᓂᑎᑕᐅᓂᖅᓴᐅᓂᐊᖅᑐᑦ 
ᐃᓱᒪᒃᓴᖅᓯᐅᕈᑕᐅᓗᑎᒃᓗ ᒪᓕᒃᓗᒋᑦ ᓄᓇᕗᑦ ᑐᙵᕕᒃ ᑎᒥᖓᑕ ᓂᐅᕕᖃᑦᑕᕐᓂᕐᒧᑦ ᐊᑐᐊᒐᖏᑦ ᐊᔾᔨᐊᓂᒃ 
ᐊᑐᐃᓐᓇᐅᔪᖅ ᓄᓇᕗᑦ ᑐᙵᕕᒃ ᑎᒥᖓᑕ ᖃᕆᑕᐅᔭᓂ ᐃᑭᐊᕿᔾᔪᑎᖏᓐᓂ ᐊᑐᕐᓗᑎᑦ.  
 
L.  ᑐᒃᓯᕋᐅᑏᑦ ᕿᒥᕐᕈᔭᐅᓂᖏᑦ    
 
ᕿᒥᕐᕈᔩᑦ ᑲᑎᒪᔨᕋᓛᖏᑦ ᑲᑎᓐᓂᐊᖅᐳᑦ ᕿᒥᕐᕈᔪᓐᓇᕐᓂᐊᕋᒥᒃ ᑐᒃᓯᕋᐅᓯᐅᖅᑕᐅᓯᒪᔪᓂᒃ ᐊᒻᒪ 
ᓈᓴᐅᓯᖅᓱᖅᓯᒪᓂᖏᑎᒍᑦ ᖃᐅᔨᓴᕐᓗᓂᒋᑦ.  ᖃᐅᔨᓴᖅᑕᐅᕌᓂᒃᐸᑕ, ᑕᐃᒃᑯᐊ ᐱᔪᒥᓇᓛᑦ 
ᐊᐱᖅᓱᖅᑕᐅᓂᐊᖅᐳᑦ ᑭᖑᓪᓕᖅᐹᖅᓯᐅᖅᑕᐅᓕᕐᓗᑎᒃ, ᐊᒻᒪ ᑎᑎᕋᕐᕕᖏᑦ ᐃᖅᑲᓇᐃᔭᕐᕕᐅᔪᑦ 
ᑕᑯᔭᖅᑐᖅᑕᐅᑐᐃᓐᓇᕆᐊᖃᖅᖢᑎᒃ.  ᑭᒃᑯᑦ ᐊᐱᖅᓱᖅᑕᐅᓂᐊᕐᒪᖔᖏᑦ ᐊᒻᒪ ᓇᓕᐊᖑᓂᐊᕐᓂᖏᑦ 
ᐃᓱᒪᖅᓲᑕᐅᕗᖅ ᕿᒥᕐᕈᑦ ᑲᑎᒪᔨᕋᓛᖏᓐᓄᑦ.  ᑐᙵᕕᒃᑯᑦ ᐃᓱᒪᖅᓱᕐᓗᑎᒃ ᑳᓐᑐᕌᒃᑖᓂᐊᖅᑐᒥᒃ 
ᓂᕈᐊᖅᖠᕈᓐᓇᖅᐳᑦ ᐊᐱᖅᓱᕐᓂᖅᑕᖃᓐᖏᓪᓗᓂ, ᒪᓕᒡᓗᒋᑦ ᕿᕐᕈᔩᑦ ᑲᑎᒪᔨᕋᓛᖏᑦᑕ ᐊᑐᓕᖁᔭᓕᐊᖏᑦ.  
ᑐᒃᓯᕋᐅᓯᐅᖅᑐᕕᓂᓕᒫᖅ ᑐᓴᖅᑎᑕᐅᓂᐊᖅᑐᑦ ᑭᓇ ᓂᕈᐊᖅᑕᐅᖕᒪᖔᖓ. 
  
M.  ᑐᒃᓯᕋᐅᑏᑦ ᕿᒥᕐᕈᔭᐅᓂᖏᑦ  
  

 1. ᖃᐅᔨᓴᐃᓂᐊᕐᓂᕐᒧᑦ ᒪᓕᒐᑦ:  ᑐᒃᓯᕋᐅᓯᐅᖅᑐᖅ ᐅᓄᓐᖏᓛᓄᑦ ᓴᖅᑭᑦᑎᔪᓐᓇᕆᐊᓕᒃ ᒪᓕᒡᓗᒋᑦ 
ᐅᐃᒍᐊ II−ᒥ ᑎᑎᕋᖅᓯᒪᔪᑦ ᐃᓱᒪᒃᓴᖅᓯᐅᕈᑕᐅᖃᑕᐅᓂᐊᕈᑎᒃ.  ᑐᒃᓯᕋᐅᓯᐅᖅᑐᖅ ᐅᓄᓐᖏᓛᓂᒃ 
ᓴᖅᑭᑦᑎᔪᓐᓇᖅᐸᑦ, ᑐᒃᓯᕋᐅᑎᖏᑦ ᕿᒥᕐᕈᓇᒃᑕᐅᓂᐊᖅᐳᑦ ᐅᑯᐊ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᓗᑎᒃ: 

 
 I.  ᐊᐱᖅᑯᑎᓄᑦ ᑭᒡᒍᑏᑦ - 10%    
 II.  ᐅᓂᒃᑳᓯᐅᕐᓃᑦ − 5% 
 III.  ᐱᔨᑦᑎᕈᑏᑦ ᑮᓇᐅᔭᖅᑐᕈᑎᖏᑦ - 20%  
 IV.  ᐱᓕᒻᒪᒃᓯᒪᓂᑯᖏᑦ - 20%  
 V.  ᐱᔨᑦᑎᕐᕕᐊᓄᑦ ᓇᓗᓇᐃᖅᓯᔾᔪᑏᑦ- 10%  
 VI.  ᐃᓄᐃᑦ - 20%  
VIl. ᐃᓄᐃᑦ ᑎᒥᖁᑎᖏᑦ - 15% 

 
 2. ᑐᒃᓯᕋᐅᓯᐅᖅᑐᖅ ᐅᐸᓗᖓᐃᔭᖅᓯᒪᔭᕆᐊᖃᖅᐳᖅ ᐅᓂᒃᑳᕆᐊᖅᑐᖁᔭᐅᑐᐃᓐᓇᕆᐊᖃᕐᓂᕐᒧᑦ, 
ᑐᙵᕕᒃᑯᑦ ᐅᓂᒃᑳᕆᐊᖅᑐᖁᔨᑐᐃᓐᓇᕆᐊᖃᕐᒪᑕ, ᑖᓐᓇ ᑐᒃᓯᕋᐅᓯᐅᖅᑐᖅ ᑎᑎᖅᑲᑎᒍᑦ 
ᓇᓗᓇᐃᔭᓚᐅᖅᑕᒥᓂᒃ ᐱᓕᕆᐊᖃᕈᓐᓇᕐᓂᐊᕐᓂᖓ ᓇᓗᓇᐃᖅᑕᐅᒃᑲᓐᓂᕐᓂᐊᕐᒪᑦ.  
ᐅᓂᒃᑳᕆᐊᖅᑐᕈᓐᓇᖅᑐᖅ ᑐᙵᕕᒃᑯᑦᑯ ᑎᑎᕋᕐᕕᖏᓐᓂ ᐅᕝᕙᓘᓐᓃᑦ ᑐᒃᓯᕋᐅᓯᐅᖅᑑᑉ 
ᐱᓕᕆᕝᕕᐊᓂ.  ᑕᐃᒪᐃᓕᐅᖁᔨᓂᐊᖅᑐᑦ ᑭᓯᐊᓂ ᑕᐃᒃᑯᓂᖓ ᑭᖑᓪᓕᖅᐸᐅᓗᑎᒃ ᐃᓱᒪᒋᔭᐅᔪᑦ. 
 
 3. ᑐᓴᐅᒪᔾᔪᑏᑦ ᑐᒃᓯᕋᐅᑎᐅᑉ ᖄᒃᑲᓐᓂᐊᒍᑦ ᑐᑭᓯᔭᐅᒃᑲᓐᓂᕈᒪᔾᔪᑎᖏᑦ: ᑐᙵᕕᒃᑯᑦ ᐃᓱᒪᖅᓱᖅᐳᑦ 
ᐱᔪᒪᓂᕐᒥᒃ, ᓇᓕᐊᑐᐃᓐᓇᕐᓂᑦ ᐱᕝᕕᒋᔪᓐᓇᖅᑕᒥᓂᑦ, ᑐᓴᐅᒪᔾᔪᑎᓂᒃ ᑐᒃᓯᕋᐅᑎᓕᐅᖅᑐᒨᖓᔪᓂᒃ, 
ᑐᒃᓯᕋᓯᐅᓚᐅᖅᑐᓪᓘᓐᓃᑦ ᓴᖅᑭᔮᖅᑎᑕᖏᓐᓅᖓᔪᓂᒃ ᐱᔨᑦᑎᕈᑎᓄᓪᓗ, ᐃᖅᑲᓇᐃᔭᖅᑎᖏᓐᓄᑦ 

ᐅᕝᕙᓘᓐᓃᑦ ᑳᓐᑐᕌᒃᓯᒪᖃᑦᑕᖅᑕᖏᓐᓄᑦ ᐃᓚᐅᓂᐊᖅᑐᑦ ᑳᓐᑐᕌᒃ ᑐᓐᓂᖅᑯᑕᐅᓐᓂᖅᐸᑦ, ᐊᒻᒪ 
ᑕᒪᒃᑯᐊ ᐃᓱᒪᒃᓴᖅᓯᐅᕈᑕᐅᓂᐊᖅᖢᑎᒃ ᕿᒥᕐᕈᓇᓕᕈᑎᒃ ᑐᒃᓯᕋᐅᓯᐅᖅᑐᒥᒃ ᐊᒻᒪ ᑐᒃᓯᕋᐅᑏᑦ 
ᐃᓗᓕᖏᓐᓃᑦᑐᓂᒃ.  ᑐᒃᓯᕋᐅᑎᓂᒃ ᑐᓐᓂᖅᑯᑎᖃᕈᑎᒃ, ᐊᑐᓂ ᑐᒃᓯᕋᐅᓯᐅᖅᑐᑦ ᐊᖏᖅᐳᑦ 
ᑐᙵᕕᒃᑯᑦ ᑐᓴᐅᒪᔾᔪᑎᓂᒃ ᖁᓛᓂ ᑕᐃᔭᐅᓯᒪᔪᓂᒃ ᕿᓂᕈᓐᓇᕐᓂᖏᓐᓄᑦ. 

 
ᒪᓕᒃᓗᒋᑦ ᑐᙵᕕᒃ ᓂᐅᕕᖃᑦᑕᕐᓂᕐᒧᑦ ᐊᑐᐊᒐᖏᓐᓂᒃ: 
 
ᐃᒪᓐᓇ ᐱᖁᔭᐅᑎᓪᓗᒋᑦ ᐅᑯᓇᓂ VII ᐊᑖᓂ, ᐱᑕᖃᑐᐊᕌᖓᑦ ᐃᓄᐃᑦ ᑎᒥᖁᑎᖏᑦ 
ᐊᔪᖏᑦᑎᐊᖅᑐᑦ ᐱᓕᕆᐊᖃᕐᓂᕐᒥᑦ ᑭᓱᑐᐃᓐᓇᓂᒃ ᓂᐅᕕᖅᑎᑦᑎᓂᕐᒧᑦ ᐱᔪᒪᔭᐅᒐᔪᒃᑐᑦ ᓂᐅᕕᐊᕐᓴᒃ 
ᐅᕝᕙᓗ ᐱᔨᑦᑎᕋᕈᑎᓂᒃ, ᑕᒪᒃᑯᐊ ᓇᖕᒥᓂᕆᔭᐅᔪᑦ ᖃᐅᔨᓴᕐᓗᑎᒃ ᓇᓗᓇᐃᔭᐃᓂᒃᑯᑦ 
ᐊᔪᖏᑦᑎᐊᕋᓗᐊᕐᒪᖔᑕ ᐱᔨᑦᑎᕋᕐᓂᕐᒧᑦ ᓂᐅᕕᐊᒃᓴᓂᒃᓗ ᐱᖁᔭᐅᔪᑦ ᒪᓕᒃᓗᒋᑦ ᓂᐅᕕᐊᒃᓴᓄᑦ 
ᐊᒻᒪᓗ ᐱᔨᑦᑎᕋᕈᑎᓄᑦ. 
 
ᐊᔪᖏᑉᐸᑕ ᐊᑐᐃᓐᓇᐅᑎᑦᑎᓂᕐᒥᑦ ᓂᐅᕕᐊᒃᓴᑎᒍᑦ ᐱᖁᔭᐅᔪᑦ ᒪᓕᒃᓗᒋᑦ ᓂᐅᕕᐊᒃᓴᓄᑦ ᐊᒻᒪᓗ 
ᐱᔨᑦᑎᕋᕈᑎᓄᑦ, ᐃᓄᐃᑦ ᑎᒥᖁᑎᖏᑦ ᐃᒪᓐᓇᐃᑦᑕᕆᐊᖃᖅᑐᑦ ᑐᓂᔭᐅᓗᑎᒃ ᓂᕈᐊᖅᑕᐅᓂᕐᒥᑦ 
ᖄᖓᒍᑦ ᐅᑯᐊ ᐃᓄᐃᑦ ᑎᒥᖁᑎᒋᖏᑕᖏᑦ ᑳᖏᕐᓗᒋᑦ ᐃᒪᓐᓇᐃᑉᐸᑕ: 
 
a) ᐊᔪᖏᑦᑎᐊᕐᓂᐊ ᑕᑯᒃᓴᐅᓗᓂ ᐊᑐᐃᓐᓇᕈᐃᔪᓐᓇᕐᓂᕐᒥᑦ ᓂᐅᕕᐊᒃᓴᓂᒃ ᐊᒻᒪᓗ ᐱᔨᑦᑎᕋᕈᑎᓂᒃ 

ᐊᔾᔨᒌᑦᑎᐊᖅᑐᓂᒃ ᐊᖏᓂᖏᑕ, ᐱᐅᔪᓂᒃ, ᐊᒻᒪᓗ ᐊᔪᖏᑦᑎᐊᕐᓗᑎᒃ, ᑕᒪᒃᑯᐊ 
ᐊᑐᐃᓐᓇᐅᑎᑕᐅᕙᒃᑐᑦ ᒪᓕᒃᓗᒋᑦ ᖃᑉᓗᓈᑦ ᑎᒥᖁᑎᖏᓐᓄᑦ; 

b) ᐊᔪᖏᑦᑎᐊᕐᓗᑎᒃ ᐊᑐᐃᓐᓇᐅᑎᑦᑎᔪᓐᓇᕐᓂᕐᒥᑦ ᓂᐅᕕᐊᒃᓴᓂᒃ ᐊᒻᒪᓗ ᐱᔨᑦᑎᕋᕈᑎᓂᒃ 
ᑕᐃᒪᓐᓇᓴᐃᓐᓇᖅ ᐊᔾᔨᖏᓐᓂᒃ ᐱᕕᒃᓴᓂᒃ ᒪᑯᐊ ᖃᑉᓗᓈᑦ ᐱᔨᑦᑎᕋᕈᑎᖏᑦᑎᑐᑦ ᒪᓕᒃᓗᑦ;  

c) ᐊᑭᓖᑎᑦᑎᖃᑦᑕᕐᓗᑎᒃ ᐅᓄᕐᓂᖃᖏᓪᓗᒋᑦ ᐅᖓᑖᓄᑦ 10-ᐳᓴᓐ ᐊᖏᓂᖅᓴ ᐊᑭᑭᓐᓂᖅᐹᒥᑦ 
ᐊᑭᓖᑎᑦᑎᒐᓗᐊᖅᑎᓪᓗᒋᑦ ᒪᑯᐊ ᖃᑉᓗᓈᖅ ᑎᒥᖁᑎᖏᑦ ᑐᓂᓯᓂᕆᕙᒃᑕᖏᑕ ᐊᔾᔨᑲᓴᖏᓐᓂᒃ 
ᒪᑕᒃᑯᓄᖓ ᓂᐅᕕᐊᒃᓴᓄᑦ ᐊᒻᒪᓗ ᐱᔨᑦᑎᕋᕈᑎᓄᑦ. 

  
N.       ᑳᓐᑐᕌᒃᑖᖅᑎᑦᑎᓂᖅ 
  
ᖃᓄᐃᑦᑐᑐᐃᓐᓇᐃᑦ ᑳᓐᑐᕌᑦ, ᑐᙵᕕᒃᑯᑦ ᐃᓱᒪᖅᓲᑎᒋᓗᓂᔾᔪᒃ, ᐅᑯᐊ ᑳᓐᑐᕌᒃᑖᕋᓱᐊᕈᒪᓂᕐᒧᑦ ᑐᒃᓯᕋᐅᑏᑦ 
ᑐᓐᓂᖅᑯᑕᐅᓂᐊᖅᐳᑦ ᐊᑐᕐᓗᒋᑦ ᑐᒃᓯᕋᐅᓯᐅᖅᑑᑉ ᑕᑕᑎᖅᑕᕕᓂᖏᑦ, ᖃᓄᐃᑦᑐᓂᒃ ᐱᔨᑦᑎᕈᑎᓂᒃ 
ᐊᑐᐃᓐᓇᕈᐃᓂᐊᕐᒪ ᖓᖓ ᐊᒻᒪ ᑭᖑᕐᖓᓂ ᐋᖅᑭᒋᐊᖅᑕᑦ, ᐊᒻᒪ ᐋᔩᕈᑕᐅᓂᖏᑦ ᐃᓗᓕᒃᓴᖏᑦ 
ᖃᓄᐃᓕᖓᓂᐊᕐᒪᖔᖏᑦ, ᐊᒻᒪ ᓈᒻᒪᒋᔭᐅᔪᐃᓐᓇᐅᓗᑎᒃ ᑕᒪᒃᑮᖕᓄᑦ ᑐᙵᕕᒃᑯᓐᓄᑦ ᑐᒃᓯᕋᐅᓯᐅᖅᑐᒧᓪᓗ. 
  
O.  ᐸᓯᔭᒃᓴᓐᖑᖅᑎᑦᑎᓂᐊᓐᖏᓐᓂᖅ   
  
ᑐᒃᓯᕋᐅᑏᑦ ᑐᓐᓂᖅᑯᑎᒋᒍᕕᒋᑦ, ᑕᐃᓐᓇ ᑳᓐᑐᕌᖅᑖᕋᓱᐊᖅᑐᖅ ᐊᖏᖅᐳᖅ ᑭᓱᑐᐃᓐᓇᕐᓂᒃ 
ᐱᓇᓱᖕᓂᐊᓐᖏᓚᖅ ᖃᓄᐃᓕᔾᔪᑎᒃᓴᓕᐅᕐᓂᐊᓐᖏᓚᕐᓗ ᑐᙵᕕᒃᑯᓐᓂᒃ ᐱᔾᔪᑎᖃᕐᓗᓂ 
ᑐᑭᓯᓂᕐᓗᒃᓯᒪᓂᕐᒥᒃ ᑐᓴᐅᒪᔾᔪᑎᓂᒃ ᐅᑯᑎᒎᓈᖅᓯᒪᔪᓂᒃ ᐅᕝᕙᓘᓐᓃᑦ ᐱᔾᔪᑎᓕᖕᓂᒃ ᑐᙵᕕᒃᑯᑦ 
ᑲᔪᓯᑎᑦᑎᓚᐅᓐᖏᓐᓂᖓᓂᒃ, ᐃᒃᓯᓐᓇᑯᖃᕐᓂᖅ ᐅᕝᕙᓘᓐᓃᑦ ᐊᓯᐊᓂᒃ ᐱᔾᔪᑎᖃᕐᓗᓂ, ᑐᒃᓯᕋᐅᓯᐅᖅᑐᕐᓗ 
ᐊᑐᐃᓐᓇᕈᐃᓗᓂ ᑐᓴᐅᒪᔾᔪᑎᓂᒃ ᐊᑐᖅᑐᓂᒃ ᑳᓐᑐᕌᖅᑖᕋᓱᐊᕐᓂᕐᒧᑦ ᑐᒃᓯᕋᐅᑎᓂ ᑎᑎᕋᖅᓯᒪᔪᑦ ᐊᑐᕐᓗᒋᑦ. 
 
ᑳᓐᑐᕌᒃᑖᕋᓱᐊᖅᑐᖅ ᐊᖏᖅᐳᖅ ᐸᓯᔭᒃᓴᓐᖑᖅᑎᑦᑎᓂᐊᓐᖏᓐᓂᕐᒥᒃ ᐊᒃᑐᐃᓂᕐᓗᖕᓂᐊᓐᖏᓐᓂᕐᒥᒡᓗ 
ᑐᙵᕕᒃᑯᑦ ᐱᓇᓱᕈᑎᖏᓐᓂᒃ, ᔭᒐᐃᓂᕐᓂᒃ, ᓯᖁᒥᑎᓂᕐᒥᒃ, ᑮᓇᐅᔭᖅᑐᕈᑎᓂᒃ, ᐊᑭᓕᖅᓱᕐᓂᕕᓂᕐᓂᒃ, 
ᐊᐅᓚᔾᔭᐃᔾᔪᑎᓂᒃ ᐊᒻᒪ ᐊᓯᖏᑦ ᐱᔾᔪᑎᒋᓗᓂᒋᑦ, ᓴᓇᔭᐅᔪᑦ, ᒪᑭᒪᑦᑎᔭᐅᔪᑦ, ᓴᖅᑭᑕᑦ, ᐸᓯᒃᓯᓂᖅ, 
ᓴᖅᑭᑦᑎᓂᐊᕐᓂᒃᑯᑦ ᐃᖅᑲᖅᑐᐃᕕᒃᑎᒎᖅᑎᑦᑎᓂᒃᑯᑦ, ᑭᓱᑐᐃᓐᓇᐃᑦ ᐱᔾᔪᑎᒋᓗᒋᑦ ᑕᐃᒪᒃ 
ᑳᓐᑐᕌᖅᑖᕋᓱᐊᕐᓂᕐᒧᑦ ᑐᒃᓯᕋᐅᑎᓂᒃ ᐱᔾᔪᑎᖃᕐᓗᓂ.  
 
(ᐃᓱᐊ) 

